
“...Босқон, қисқичлар, 
болғалар, уй-рўзғор 
анжомларини, тиғли 
асбобларни ўткирлаш 
учун ишлатиладиган 
ускуна-чарх, чойнак, сув 
сақланадиган идишлар 
ва шу каби рўзғор 
буюмлари... 
Бу экспонатларнинг ҳар 
бири “ўтмишдан эртак” 
сўзлайди...”

ДОЛЗАРБ МАВЗУ

ТАДҚИҚ

1 ОКТЯБРЬ – УСТОЗ ВА МУРАББИЙЛАР КУНИ

БУГУННИНГ ШЕЪРИ

(Давоми 2-саҳифада).

МАДАНИЙ МЕРОС – 
ТУРИЗМ КЎЗГУСИДА

Туркий дунё муштарак тарихий ил-
дизлар, тил анъаналари ва маданий 
қадриятлари билан боғланган кўплаб 
давлат ва халқларни бирлаштирган 
ноёб геосиёсий минтақадир. Бу мин-
тақага кирган мамлакатлар миллий 
ўзига хослиги ва тарихий ўз тақдирини 
белгилашда муҳим роль ўйнайдиган 
бой маданий меросга эга. Туркий дунё-
нинг глобал аҳамияти унинг Европа ва 

Осиёни боғловчи геосиёсий мавқеи, 
шунингдек, Марказий Осиё, Кавказ 
ва Шарқий Европада барқарорлик ва 
ҳамкорликни таъминлашдаги роли ту-
файли ортиб бормоқда.

Иқтисодий тараққиёт ва халқа-
ро дип ломатиянинг муҳим воси-
таси бўлган туризм туркий дунё 
мамлакатларида тобора муҳим рол 
ўйнамоқда. Глобаллашув ва мада-
ний-тарихий йўналиш ларга қизиқиш 
кучаяётган бир шароитда туркий 
давлатлар ўзининг ноёб маданий 

мероси асосида туризм соҳасини 
ривожлантиришга интилмоқда. Бу 
нафақат иқтисодиётни рағбатлан-
тириш, янги иш ўринлари яратиш ва 
сармоя жалб этиш, балки халқлар 
ўртасидаги маданий алоқаларни 
мустаҳкамлаш имконини ҳам вужуд-
га келтирмоқда. Туризм соҳасидаги 
ўзаро ҳамкорлик халқаро мадани-
ятлараро алмашинувни ривожлан-
тиришнинг муҳим омилига айлан-
моқда.

Маданий меросни сақлаш ва 

тарғиб қилиш муҳим жиҳатдир. Чунки 
туризм оқимларидан тарихий обида-
лар ва анъаналарни тарғиб қилиш, 
шунингдек, маданий хилма-хилликни 
сақлаш учун фойдаланиш мумкин. Шу 
нуқтаи назардан, туризм туркий дав-
латлар ўртасидаги алоқаларни мус-
таҳкамлашга ёрдам берувчи маданий 
дипломатиянинг самарали воситасига 
айланиши мумкин.

ТУРКИЙ МЕРОС ВА ТУРИЗМТУРКИЙ МЕРОС ВА ТУРИЗМ

МИЛЛАТ ФИДОЙИЛАРИ             МУАЛЛИММУАЛЛИМ  
ØÀÊÓÐÈÉØÀÊÓÐÈÉ  
    ИЗТИРОБЛАРИИЗТИРОБЛАРИ

Асримиз бошидаги Самарқанд муҳи-
тининг тарихи қизиқарли, ижтимоий-сиё-
сий, маънавий-маърифий иқлими ғоятда 
файзлидир. Зотан, “Туркистон маърифат-
чиларининг отаси” номини олган Маҳмуд-
хўжа Беҳбудий ҳазратлари айни шу замон 
ва замин фарзандидир. Унинг теграсида 
йиғилган зиёлилар эса Туркистон ўлка-
сида қудратли маърифий ҳаракатларни 
бошлаб берган атоқли шахслар эди.

Шулардан бири машҳур жадид муаллими 
Абдуқодир Шакурийдир.

Абдуқодир Шакурий Самарқанднинг Ра-
жабамин қишлоғида 1901 йили биринчи янги 
усулдаги мактаб очган шахс. Бу янгилик ҳам 
бирёқлама қарашли ерли кимсалар, ҳам чор 
маъмурлари томонидан жуда кўп қаршилик-
ларга учраган. 

АДИБДАН ҚОЛГАНАДИБДАН ҚОЛГАН
ЭРТАКЛАР МАНЗИЛИЭРТАКЛАР МАНЗИЛИ

“Ўткан кунлар” романи бунёд бўлганига бир 
аср тўлди. Аллома бувамизнинг бу асари ху-
сусидаги ёқимли эътирофлар, янги давр қоди-
рийшуносларининг талқин ва таҳлиллари, айни 
дамда халқ орасидаги ғаройиб хотиралар ҳам 
ҳамон оғиздан-оғизга ўтиб келаётир.

Тарих фанлари доктори, профессор 
 Абдулазиз Муҳаммадкаримов шундай ҳикоя 
қилган эди: “1956 йили Интеллигенциянинг ик-
кинчи қурултойида Нуриддин Акрамович Муҳид-
динов ўз маърузаларида Абдулла Қодирийни 
оқлаш, асарларини қайта нашр этиш ҳақида 
гапирганди. Мен ўша пайтда Навоий кўчасида-
ги китоб дўконида сотувчи бўлиб ишлардим. 
Ёнимга келиб: “Ўткан кунлар” китоби қачон 
чиқади?” деб сўровчилар кўпайиб кетди. 

КИТОБГА ОТИЛГАН ЎҚКИТОБГА ОТИЛГАН ЎҚ

Инсон зоти қайси замон ва маконда яшамасин, қай-
си касбни танламасин, ҳар вақт устозга муҳтож бўла-
ди. Ҳақиқий устознинг мақом-мартабаси бағоят юксак, 
унда ибратга лойиқ фазилатлар мужассам бўлмоғи 
даркор. Инсоннинг покиза қалбини бунёд қилиш билан 
машғул бўладиган фидойи муаллимга эҳтиром кўрса-
тиш хусусида ҳазрат Навоий айтадики:

Ҳақ йўлида ким сенга бир ҳарф ўқитмиш ранж ила,
Айламак бўлмас адо, онинг ҳақин юз ганж ила.

ШАРАФЛИ ШАРАФЛИ 
МАҚОММАҚОМ

Устозлик мақом-мартабаси 
ана шундай юксак ва улуғвор. 
Зеро, устозининг кўнглини 
оғритган шогирд ўсмайди, ҳа-
ётда ўз ўрнини топиши қийин 
кечади. Бирор соат дарс бер-
ган муаллимнинг норизо бў-
либ, қош чимириши шогирд 
учун қимматга тушиши аниқ.

“Муаллим” сўзи негизида 
илм ва олимлик тушунчаси 
мужассамдир. Чин муаллим 
мустақил фикр эгаси бўлади. 
Шунинг учун устозлик марта-
баси муаллимнинг ўз илмига 
амал қилиши билан тугал ва 
гўзал бўлади. Ўқувчига, тала-
бага жуда бамаъни, фойдали 
ҳикматларни айтиб, маъру-
залар ўқиётган зиёли одам, 
энг аввало, айтган сўзига ўзи 
амал қилиши лозим. Акс ҳолда 
мураббий сўзи шогирдларига 
заррача таъсир қилмайди.

Ривоятга кўра, ўтган замон-
ларда бир кампир набирасини 
етаклаб донишманд ҳузури-
га борибди. Болажоннинг ҳар 
куни кўп хурмо еб қўяётгани-
дан шикоят қилибди: “Боламга 
насиҳат қилсангиз”. Улуғ зот 
умид билан остонасидан кир-
ган кампирга қирқ кундан ке-
йин келишларини айтиб изига 
қайтарибди. Кампир набираси 

билан маҳзун уйига қайтибди. 
Орадан айтилган муддат ўт-
гач, яна донишманд ҳузурида 
пайдо бўлибди. Донишманд 
чол болакайга зарур насиҳат-
лар, танбеҳлар, маслаҳатлар 
берибди. Кампирнинг юзи 
ёришибди, хурсанд бўлибди. 
Аммо кетар маҳали аввалги 
келганларида шу насиҳатлар-
ни нима учун дарҳол айта қол-
маганининг сабабини сўрабди. 
Шунда донишманд: “Ўзим ҳам 
жуда кўп хурмо ер эдим. Ай-
тилган муддат оралиғида наф-
симни тийиб юрдим. Насиҳат 
айтиш учун маънан ҳақли бўл-
дим”, деган экан. Устозликка, 
таълим ва тарбия беришга 
маънан ҳақли бўлиш ортида 
тўғрилик, ҳақгўйлик, ўз сўзига 
амал қилишдек муаззам фази-
латлар мужассам.

Синфхоналаридаги муал-
лимлар ўз ташқи кўриниш-
ларига нақадар диққат қара-
тишса, маънавий дунёсига, 
ичкарисига, нутқига ҳам шу 
даражада эътибор беришла-
ри лозим. Оппоқ либос кийган 
муаллимнинг юраги қора бўл-
са, бу иллат унинг ўқувчилари 
руҳиятига кўчади. 

УСТОЗЛАРГА 
БАҒИШЛОВ

Ассалом, эй муҳтарам, эй мўътабар устозлар,
Меҳрингиз ота-она меҳри қадар, устозлар.
Истиқлолдан кўрк олган билим кошонасида
Бергайсиз келажакдан нурли хабар, устозлар.
Эй азиз, эй муҳтарам, эй мўътабар устозлар.

Игнада қудуқ қазмоқ осон бўлибди қачон?
Валекин шогирдларнинг камолини кўрган он
Бормикан бу дунёда сиздай бахтиёр инсон –
Унутиб заҳматларни, боқасиз мағрур, шодон,
Эй азиз, эй муҳтарам, эй мўътабар устозлар.

Фидойи меҳнат ила билмай тиним, чекиб жон,
Бу муқаддас Ватанда сиз топдингиз шараф-шон.
Сизлар бор – йўллар равон, сизлар бор – қўлда имкон,
Сизлар бор – диллар равшан, ҳаётимиз нурафшон,
Эй азиз, эй муҳтарам, эй мўътабар устозлар.

Муаллим демак асли, эзгуликнинг номи бу,
Миннатдор шогирдларнинг ардоқли каломи бу,
Маърифат истар элнинг самимий саломи бу,
Баркамол авлодларнинг мангу эҳтироми бу –
Эй азиз, эй муҳтарам, эй мўътабар устозлар.

 Икром ИСКАНДАР

Абдуманнон Муҳаммад олган сурат.

Туркий халқлар Ўрта Осиёдан Кичик 
Осиё, Шарқий Европа ва Сибиргача бўлган 
ҳудудларда истиқомат қилувчи улкан этник 
ва маданий гуруҳдир. Уларнинг келиб чиқи-
ши қадимги туркийзабон қабилаларга бориб 
тақалади, илдизлари Ўрта Осиё даштлари 
билан боғлиқ. VI асрда ҳозирги Қозоғистон 
ва Мўғулистон ҳудудида илк Турк хоқонлиги 
давлати ташкил топди ва бу туркий ўзлик-
ни шакллантиришда муҳим босқич бўлди. 
Ушбу давлатнинг қулаши ва қабилаларнинг 
кейинги кўчиши туркийзабон аҳолининг кенг 
ҳудудларга тарқалишига олиб келди. Бу эса 
уларнинг маданий табақаланишига ҳисса 
қўшди. Бироқ уларни бирлаштирувчи бир 
қатор умумий элементлар ҳозирги кунгача 
сақланиб қолди.

Туркий қабилалар юқори ҳаракатчанлик-
ка эга эди. Улар турли халқлар билан фаол 
алоқада бўлиб, маданий элементларнинг 
ўзаро кириб боришига сезиларли ҳисса қўш-
ган, лекин айни пайтда анъанавий туркий 
урф-одатлар ва эътиқодларнинг барқарор-
лигини сақлаб қолган.  

Туркий халқларнинг тил илдизлари 
муштараклиги улардаги ўзига хослик шакл-
ланишига хизмат қилган. Олтой тиллари 
оиласига кирувчи туркий тиллар ҳозирги 
кунгача турли халқлар ўртасида ўзаро тушу-
нарлиликни сақлаб келмоқда. Туркий тил-
ларнинг умумий лексик ва грамматик асоси 
ягона этномаданий маконга мансубликни 
англашни қўллаб-қувватловчи маданий кўп-
рик бўлиб хизмат қилади.

Қардош халқларнинг маданий мероси 
маҳаллий анъаналар ва қўшни цивили-
зациялар таъсирини ўзида акс эттирувчи 
меъморий ёдгорликлар ҳамда тарихий оби-
даларга бой. Мамлакатимизнинг қадимий 
шаҳарларида жойлашган обидалар, хусу-
сан, Самарқанддаги Регистон ансамбли, 
Амир Темур мақбараси, Шоҳи Зинда меъмо-
рий мажмуаси, Бибихоним жомеъ масжиди, 
Улуғбек расадхонаси, Бухоро ва Хивадаги 
ўнлаб меъморий иншоотларни ана шундай 
ёдгорликларга мисол қилиб келтириш мум-
кин. Қозоғистондаги Хўжа Аҳмад Яссавий 
мақбараси туркий меъморий мерос нинг энг 
йирик объектларидан бири ҳисобланади. 
XIV асрда соҳибқирон Амир Темур буйруғи 
билан қурилган бу мақбара Марказий Оси-
ёдаги энг муҳим диний ва маданий марказ-
лардан бирига айланди. У нафақат ислом 
меъморчилиги ёдгорлиги, балки туркий 
халқларнинг анъаналари ва маданий қадри-
ятларини ҳам ўзида акс эттиради.

Буюк ипак йўли бўйида жойлашган Са-
марқанд, Бухоро, Хива, Шаҳрисабз, Термиз 
каби қадимий шаҳарлар ҳам туркий халқлар-
нинг маданий ва савдо ҳаётида муҳим ўрин 
тутган. Бу шаҳарлар Шарқ ва Ғарб ўртасида 
товар, ғоя ва билим алмашинувининг асосий 
марказлари бўлиб, турклар ўртасида мада-
ният ва илм-фан ривожига хизмат қилган. 
Мадраса, масжид ва карвонсарой каби меъ-
морий ёдгорликлар туркий ва ислом мада-
нияти унсурларининг синтезини ифодалай-
ди. Туризмда маданий мерос сегментидан 
фойдаланишнинг аҳамияти ва хусусияти 
шундаки, унда руҳий-маънавий рекреация-
нинг ўрни юқори бўлади. Бу жиҳатдан у зиё-
рат туризми йўналишига анча яқиндир.

Туркий халқлар маданий меросининг но-
моддий жиҳатларига фольклор, мусиқа, ҳу-
нармандчилик ва анъаналар киради. Бунга 
ёрқин мисол сифатида туркий қабилалар-
нинг ўз мустақиллиги учун кураши билан 
боғлиқ тарихий воқеалар тасвирланган ўз-
бек халқининг “Алпомиш”, қирғиз халқининг 
“Манас” достонини келтириш мумкин. Тур-
кийларнинг мусиқа анъаналари ҳам эъти-
борга лойиқдир. Чунончи, азалдан халқ му-
сиқасида кенг қўлланилган қўбиз, дўмбира 
каби анъанавий чолғу асбобларининг кўпчи-
лиги ҳозирги кунгача етиб келган.

Бу халқларнинг моддий маданиятида ҳу-
нармандчилик муҳим ўрин тутади. Аждодла-
римиз ўз ҳаётининг ажралмас қисми бўлган 
жун, тери ва металлдан турли маҳсулотлар 
ясайди. Машҳур туркий гилам ва кашталар 
бой безак анъаналарини намойиш этади.

Барча туркий халқларнинг маданий ме-
росини бир қатор умумий хусусиятлар бир-
лаштиради. Жумладан, меъморчилик соҳа-
сида атроф-муҳит билан боғлиқликни акс 
эттирувчи табиий материаллардан фойда-
ланиш, кўч ма нчи лар ҳаёти ва табиат ҳоди-
салари билан боғлиқ рамзийлик устунлик 
қилади. Туркий халқларнинг анъанавий гас-
трономиясида гўшт ва сут маҳсулотларига 
асосланган таомлар анчагина.  

Туркий халқларда қадимдан янги йил 
сифатида нишонлаб келинган Наврўз каби 
миллий байрам ҳам умумий маданий анъ-
аналарни ўзида ифодалайди. Табиатнинг 
янгиланиши рамзи бўлган бу айём аксарият 
туркий халқлар учун муҳим воқеа ҳисобла-
нади.

Бироқ географик жойлашув ва тарихий 
таъсирлар туфайли минтақавий фарқлар 
ҳам мавжуд. Масалан, Марказий Осиёда 
яшайдиган туркий халқларга форс ва хи-
той маданияти сезиларли даражада таъсир 
қилган бўлса, Онадўлидаги туркийлар юнон, 
Византия ва араб цивилизациялари билан 
алоқада бўлган.

Демак, туркий маданий мерос – қардош 
халқларни умумий маданий унсурлар, тил 
ва тарих орқали бирлаштирувчи, шу билан 
бирга, ҳар бир миллатнинг ўзига хос хусуси-
ятларини сақлайдиган бой ва кўп қатламли 
анъанадир. Ушбу меросни асраб-авайлаш 
маданий туризмни ривожлантириш ва тур-
кий дунё мамлакатлари ўртасида халқаро 
ҳамкорликни мустаҳкамлашнинг асосий 
омили ҳисобланади.

MАДАНИЙ МЕРОС ВА ТУРКИЙ 
ДАВЛАТЛАР ТАШКИЛОТИ

Туркия, Қозоғистон, Ўзбекистон, Озар-
байжон ва бошқа туркий мамлакатлар иқти-
содиётида туризм муҳим ўрин тутади. Бой 
маданий-тарихий меросга, ноёб табиий 
ресурсларга эга бу давлатлар туризмга ўз 
иқтисодиётини диверсификация қилиш ва 
халқаро ҳамкорликни мустаҳкамлашнинг 
муҳим тармоғи сифатида қарайди.

Туркия туризм индустриясини ривожлан-
тиришда туркий давлатлар орасида етак-
чи ўринни эгаллайди. Мамлакат ҳар йили 
сўлим курортлари, тарихий обидалари ва 
маданий тадбирлари туфайли миллионлаб 
сайёҳларни ўзига жалб қилади. Туризм соҳа-
си ушбу мамлакат ялпи ички маҳсулотининг 
салмоқли қисмини ташкил этади ҳамда чет 
эл сармояси ва янги иш ўринлари яратиш 
манбаи ҳисобланади. Ниҳоятда бой тарихий 
меросга эга бўлган Ўзбекистон маданий-та-
рихий туризмни фаол ривожлантириб, хо-
рижий сайёҳларни қадимий ва навқирон 
шаҳарларига жалб қилмоқда. Қозоғистон 
ва Озарбайжон ҳам экотуризм ва маданий 
туризмни ривожлантиришга, мавжуд таби-
ий ва тарихий ресурслари орқали сайёҳлар 
оқимини кўпайтиришга эътибор қаратмоқда.

Бу мамлакатларда туризм соҳасининг 
ривожланиш динамикаси давлат дастурла-
ри ва ташаббуслари билан қўллаб-қувват-
ланаётган барқарор ўсишни кўрсатмоқда. 
Инфратузилмага инвестициялар кири-
тиш, халқаро маркетинг кампаниялари ва 
транспортдан фойдаланиш имкониятини 
яхшилаш ушбу давлатларда эришилаёт-
ган муваффақиятларнинг асосий омиллари 
ҳисобланади. Турк дунёси мамлакатлари-
да сайёҳлик йўналишларини кенгайтириш, 
хизмат кўрсатиш сифатини ошириш бўйича 
ишлар олиб борилмоқда. Бу эса кўпроқ сай-
ёҳларни жалб этиш ва иқтисодиётни мус-
таҳкамлашга хизмат қилмоқда.

Маданий туризм туркий мамлакатлар-
нинг туризм стратегиясида марказий ўринни 
эгаллайди. Тарихий-маданий йўналишлар, 
этнографик ва экологик туризм халқаро сай-
ёҳларни жалб қилишнинг муҳим йўналишла-
ри ҳисобланади. Қадимий Буюк Ипак йўли 
бўйида жойлашган Қозоғистон, Ўзбекис тон, 
Туркманистон ва минтақанинг бошқа дав-
латларида туризм соҳасини ривожланти-
риш учун ноёб имкониятлар мавжуд. Мазкур 
ҳудудда бугунги кунгача сақланиб қолган қа-
димий шаҳарлар, маданий ёдгорликлар ва 
ҳунармандчилик анъаналари дунё сайёҳла-
рида катта қизиқиш уйғотмоқда.

Кўчманчи халқлар яшайдиган ҳудудлар-
да ҳам этнографик туризм ривожланмоқда. 
Хорижлик меҳмонлар у ерларда туркий 
халқларнинг турмуш тарзи, ҳунармандчи-
лиги ва урф-одатлари билан яқиндан та-
нишишлари мумкин. Қозоғистон ва бошқа 
мамлакатлар ноёб табиий ландшафтларга 
асосланган экотуризмни қўллаб-қувват-
лаш орқали сайёҳларга ўзларининг миллий 
боғлари, тоғ тизмалари ва даштлари орқа-

ли турли йўналишларини таклиф этмоқда.
Туркий давлатлар ташкилоти доираси-

да илгари сурилаётган бир қатор халқаро 
дастур ва ташаббуслар маданий туризмни 
жаҳон миқёсида ривожлантиришга ёрдам 
беради. Қўшма лойиҳалар умумий туристик 
йўналишларни яратиш, Наврўз каби мил-
лий байрамларни оммалаштириш, туркий 
халқларнинг маданий меросини халқаро 
миқёсда тарғиб қилишга мўлжалланган ма-
даний фестиваллар ташкил этишни ўз ичига 
олади. Бундай фестивалларга яққол мисол 
сифатида, ЮНEСКОнинг Номоддий мада-
ний мерос рўйхатига киритилган этник спорт 
турлари бўйича халқаро спорт мусобақала-
рини келтириш мумкин.  

Туризм, айниқса, транспорт инфрату-
зилмасини ривожлантириш ва янги иш 

ўринларини яратиш орқали туркий дунё 
мамлакатлари иқтисодий интеграциясига 
ҳисса қўшади. Аэропортлар, темир йўллар 
ва автомобиль йўлларига сармоя киритиш 
мамлакатлар ўртасидаги транспорт алоқа-
ларини яхшилашга ёрдам беради. Турист-
ларнинг саёҳатини осонлаштиради ва улар-
нинг оқимини оширади. Масалан, Туркия, 
Қозоғистон ва Ўзбекистон ўртасидаги ҳаво 
алоқаларининг яхшилангани сўнгги йиллар-
да сайёҳлар сонининг ўсишига ёрдам берди.

Экотуризм ва этнографик туризм ривож-
ланаётган йирик шаҳарларда ҳам, қишлоқ 
жойларида ҳам сезиларли миқдорда иш 
ўринлари пайдо бўлади. Меҳмонхона ин-
фратузилмаси, ресторан ва сайёҳлик хиз-
матларининг ривожланиши маҳаллий иқти-
содиётнинг юксалишига хизмат қилмоқда 
ва аҳоли турмуш даражасини оширмоқда. 
Бундан ташқари, сайёҳлик лойиҳаларга хо-
рижий инвесторларни жалб этиш инфрату-
зилмани модернизация қилишга ҳам сабаб 
бўлмоқда.

Туризм соҳасида трансчегаравий ҳам-
корликнинг кучайиши туркий дунё мамла-
катлари ўртасидаги халқаро алоқаларни 
мустаҳкамлашда муҳим аҳамият касб эт-
моқда. Умумий сайёҳлик йўналишларини 
яратиш, қўшма лойиҳаларни илгари суриш 
ва туризм соҳасида тажриба алмашиш мам-
лакатлар ўртасидаги иқтисодий ва маданий 
ҳамкорликни яхшилаши мумкин. Бу жара-
ённинг муҳим элементи сифатида халқаро 
сайёҳлик форумлари ва конференциялари 
ташкил этилиб, уларда соҳани ривожлан-
тириш истиқболлари, унинг жаҳон миқёси-
да рақобатбардошлигини ошириш йўллари 
муҳокама қилинади.

Шундай қилиб, туризм нафақат туркий 
дунё мамлакатлари иқтисодиётига ҳисса 
қўшмоқда, балки дунёдаги бошқа давлат-
лар ўртасидаги маданий алоқаларни мус-
таҳкамлаш ва ҳамкорликни ривожланти-
ришда ҳам муҳим восита бўлмоқда. Туризм 
индус триясини ривожлантириш билан қўл-
лаб-қувватланган маданий мерос қардош 
халқлар ўртасида мулоқот, фикр алмашиш 
ва ўзаро тушуниш платформасини яратиш-
га хизмат қилмоқда.

Туркий дунё мамлакатлари ўртасида ту-
ризм соҳасида ҳамкорликни ривожланти-
ришга хизмат қилувчи асосий механизмлар-
дан бири бу – Туркий давлатлар ташкилоти 
(ТДТ) ҳисобланади. Туркий мамлакатлар 
ўртасидаги иқтисодий, маданий ва сиёсий 
алоқаларни ривожлантириш мақсадида 
ташкил этилган ушбу тузилма туризм орқа-
ли маданий ҳамкорликни кучайтиришга қа-
ратилган лойиҳаларни фаол равишда илга-
ри суради. Маданий туризмни кучайтиришга 
қаратилган дастурларни ишлаб чиқиш ТДТ 
фаолиятининг муҳим қисми бўлиб, ташки-
лотга аъзо давлатлар шу орқали халқаро 
майдонда умумий маданий ва тарихий қад-
риятлар тарғиботида ҳамкорлик қилади.

ТДТ доирасидаги қўшма дастурлар тур-
кий дунёнинг тарихий ва маданий ёдгор-

ликларини қамраб олган умумий туристик 
йўналишларни яратишга қаратилган. Буюк 
Ипак йўли бўйлаб Самарқанд, Бухоро, Шеки 
ва Кайсерий каби муҳим тарихий шаҳарлар-
ни ўз ичига олган йўналишлар бунга ёрқин 
мисолдир. Ушбу маршрутлар нафақат сай-
ёҳларни жалб қилиш, балки ТДТга аъзо 
мамлакатлар ўртасидаги маданий ҳамкор-
ликни ҳам қўллаб-қувватлайди. Маданий 
алмашувлар доирасида туркий халқларнинг 
анъанавий ҳунармандчилиги, мусиқаси, 
фольклор ва гастрономиясини намойиш 
этиш, муштарак меросни тарғиб қилиш ва 
халқлар ўртасидаги алоқаларни мустаҳкам-
лашга қаратилган фестиваллар мунтазам 
ўтказиб келинмоқда.

Туркий мамлакатларнинг асосий обида-
лари ва тарихий жойларини қамраб олувчи 
қўшма сайёҳлик маршрутларини яратиш ис-
тиқболли йўналишлардан биридир. Бундай 
йўналишлар маданий меросни асраб-авай-
лаш билан бирга сайёҳлар ва инфратузил-
мага сармоя киритиш орқали мамлакатлар 
ўртасидаги иқтисодий алоқаларни ҳам мус-
таҳкамлайди. Биргина мисол: Марказий 
Осиё, Туркия ва Озарбайжоннинг тарихий 
шаҳарларини ўз ичига олган “Буюк Ипак 
йўли” лойиҳаси трансчегаравий туризм ни 
ривожлантиришга хизмат қилмоқда.

Халқаро фестиваллар, маданий алма-
шинув ва кўргазмалар каби қўшма туризм 
тадбирлари ўзаро ҳамжиҳатлик ва маданий 
алоқаларни мустаҳкамлашда муҳим аҳами-
ят касб этмоқда. Бундан ташқари, туризм 
туркий халқларнинг тили ва маданий хусу-
сиятларини кенг оммага тарғиб этишда ҳам 
муҳим роль ўйнайди. Минтақанинг тарихи, 
тили ва маданиятини ўрганишни ўз ичи-
га олган туризм дастурлари ноёб маданий 
анъаналарни сақлашга ёрдам беради. Бун-
дай дастурлар туркий дунё анъаналари ва 
мероси билан чуқур танишишга қаратилган 
маданий туризмни ривожлантиришга хиз-
мат қилади.

Қуйида Туркий давлатлар ташкилотига 
аъзо мамлакатлардаги машҳур сайёҳлик 
йўналишлар эътиборингизга ҳавола этила-
ди:

Дарҳақиқат, туркий дунёда туризм на-
фақат иқтисодий, балки маданий вазифани 
ҳам бажариб, халқаро ҳамкорликни ривож-
лантириш ва мамлакатлар ўртасидаги ма-
даний алоқаларни мустаҳкамлашга ҳисса 
қўшмоқда. Инфратузилма ва маданий ло-
йиҳалар соҳасидаги қўшма ташаббуслар 
нафақат сайёҳлар оқимини ошириш, балки 
туркий маданий меросни жаҳон миқёсида 
тарғиб қилишнинг муҳим элементи бўлиб 
хизмат қилмоқда.

ИНФРАТУЗИЛМА ВА 
ЛОГИСТИКА – ЮТУҚЛАР ОМИЛИ
Туркий мамлакатларда туризмни ривож-

лантириш йўлидаги асосий тўсиқлардан 
бири замонавий инфратузилманинг ҳали 
етарли даражада ривожланмагани билан 
боғлиқ. Қулай туризм ривожланган меҳмон-
хоналар тармоғи, йўллар, жамоат транспор-
ти ва туристик объектларни талаб қилади. 
Бироқ минтақанинг бир қатор давлатлари-
да бу борада жиддий камчиликлар мавжуд. 
Масалан, Марказий Осиёнинг муҳим мада-
ний ва табиий обидалар жойлашган айрим 
ҳудудларида сайёҳлар замонавий меҳмон-
хоналар етишмаслиги, шунингдек, тарихий 
обидалар ва қўриқхоналардан фойдаланиш 
имкониятининг пастлиги каби муаммоларга 
дуч келишмоқда. Бу эса минтақанинг хо-
рижлик сайёҳлар учун жозибадорлигига соя 
солиши мумкин. Айниқса, Европа ёки Осиё-
даги машҳур сайёҳлик марказлари билан 
рақобатда бу ҳол яққол билинади.

Бундан ташқари, логистика ва транспорт-
нинг қулайлиги муаммоси ҳам мавжуд. Турк 
дунёсининг кўплаб шаҳарлари ўртасида 
тўғридан-тўғри ҳаво алоқаларининг йўқлиги 
туристларнинг саёҳатини қийинлаштиради. 
Масалан, туркий мамлакатларнинг айрим 
пойтахтлари ўртасида саёҳат қилиш учун 
туристлар учинчи давлатларга пул ўтказиши 
керак. Бу эса саёҳатнинг вақти ва таннархи-
ни оширади. Чекланган поезд ва автобус 

йўналишлари ҳам минтақа ичида саёҳатни 
қийинлаштиради.

Виза режимлари ҳам туристлар оқими-
нинг ўсишига тўсиқ бўлиб қолмоқда. Турк 
дунёси давлатлари сўнгги йилларда виза 
расмиятчилигини соддалаштириш чора-
ларини кўрган бўлса-да, виза талаблари 
кўплаб сайёҳлар учун кутилмаган муаммо-
ларни келтириб чиқармоқда. Масалан, бу-
тун минтақа бўйлаб саёҳат қилиш учун яго-
на виза режимининг йўқлиги биратўла бир 
нечта мамлакатларга ташриф буюришни 
истаган сайёҳлар учун жозибадорликни па-
сайтиради.

РАҚОБАТГА ТАЙЁРМИЗМИ?
Бошқа туристик йўналишлар билан жи-

дий рақобатга эътибор қаратиш туркий дав-
латлар учун муҳим масаладир. Европа ва 
Жануби-Шарқий Осиё каби дунёнинг кўплаб 
минтақалари ҳар йили миллионлаб сай-
ёҳларни жалб этиб, жаҳон туризм бозори-
да ўз ўрнини эгаллаган. Бу ҳудудлар яхши 
ривожланган инфратузилмага, барқарор 
транспорт тизимларига ва фаол маркетинг 
компанияларига эга. Айни жиҳатлар уларни 
туристлар учун анча жозибадор қилади.

Туркий давлатлар ўзини халқаро бозорда 
тарғиб қилишда қийинчиликларга дуч кел-
моқда. Чунки уларнинг аксарияти сайёҳлик 
маркази сифатида тан олинадиган брендга 
эга эмас. Масалан, Қозоғистон ёки Ўзбекис-
тон каби Марказий Осиё давлатлари, гарчи 
тарихий ва маданий меросга бой бўлса-да, 
халқаро сайёҳлар учун Франция, Италия 
ёки Таиланд каби машҳур сайёҳлик марказ-
ларига қараганда камроқ таниш. Натижада 
туркий дунёнинг кўплаб давлатлари риво-
жланган туризм бозорлари билан эмас, бал-
ки Африка ёки Лотин Америкасидаги янги 
йўналишлар билан рақобатлашишга маж-
бур бўлмоқда.

МАДАНИЙ МЕРОСНИ САҚЛАШ
Туркий давлатлар олдидаги энг жиддий 

муаммолардан бири туризмнинг ўсиб бо-
раётгани шароитида уларнинг маданий ме-
росини муҳофаза қилиш ва асраб-авайлаш 
билан боғлиқ. Туризм ҳар қандай мамлакат 
иқтисодиётига сезиларли иқтисодий даро-
мад келтириши мумкин. Лекин айни пайтда 
маданий ва табиий ресурсларга босим ҳам 
ўтказади. Кўпгина тарихий обидалар ва ма-
даний мерос объектлари оммавий туризм-
нинг салбий таъсиридан азият чекаётгани 
ҳам сир эмас.  

Муаммо шундаки, қадимий Самарқанд, 
Бухоро каби шаҳарлар ёки Хожа Аҳмад Яс-
савий мақбараси сингари маданий обида-
ларни муҳофаза қилиш ва сақлаш учун катта 
куч талаб этилади. Ёдгорликларни сақлаш ва 
тиклаш учун молиявий ресурс ларнинг eтиш-
маслиги, айниқса, ноқулай иқлим шароити 
ва сайёҳлар оқимининг кўпайиши уларнинг 
аста-секин вайрон бўлишига олиб келади.

Бундан ташқари, туркий дунё мамлакат-
ларида экологик ва маданий жиҳатларни 
ҳисобга олган ҳолда барқарор туризмни яра-
тиш зарурати мавжуд. Бу, айниқса, ноёб та-
биий ландшафт ва экотизимларга эга бўлган, 
оммавий туризм атроф муҳитнинг бузилиши-
га олиб келиши мумкин бўлган ҳудудлар учун 
жуда муҳимдир. Масалан, Қозоғистон ёки 
Қирғизистоннинг тоғли ҳудудларида антро-
поген таъсирни чеклаш чоралари кўрилмаса, 
туристлар сонининг кўпайиши минтақа эко-
логиясига салбий таъсир кўрсатиши мумкин.

Туризмнинг барқарор ривожланиши ин-
фратузилмани ривожлантириш ҳамда таби-
ий ва маданий объектларни муҳофаза қи-
лишни ўз ичига олган комплекс ёндашувни 
талаб қилади. Шу нуқтаи назардан туризм 
соҳасини ривожлантириш ва бу меросни 
келажак авлодлар учун асраб-авайлаш ўр-
тасидаги мувозанатни сақлашга қаратилган 
миллий дастурлар ва халқаро ташаббуслар-
ни қўллаш муҳим аҳамиятга эга.

Хулоса қилиб айтганда, туркий мамла-
катларда туризмни ривожлантиришда бир 
қатор ечимини кутаётган масалалар бор-
лигидан кўз юмиб бўлмайди. Ушбу муам-
моларни ҳал қилиш комплекс ёндашувни, 
жумладан, инфратузилмага фаол сармоя 
киритишни, халқаро рағбатлантиришни ва 
туризмни барқарор ривожлантириш чорала-
рини кўришни талаб қилади.

Бошланиши 1-саҳифада.

Нурислом ТЎХЛИЕВ,
ЎзФА академиги,

Ўзбекистон халқаро 
ислом академияси профессори

ТУРКИЙ МЕРОС ВА ТУРИЗМТУРКИЙ МЕРОС ВА ТУРИЗМ

ТУРКИЯ
Анталия, Истанбул, Измир, Каппадокия

ОЗАРБАЙЖОН
Боку, Шеки, Габала

ҚОЗОҒИСТОН
Олмаота, Остона, Чимкент, Бойконур

ҚИРҒИЗИСТОН
Бишкек, Иссиқ-кўл

ЎЗБЕКИСТОН
Тошкент, Самарқанд, Бухоро, Хива

ЯНГИ НАШРЛАР

DAVR RUHI

Бир куни, чамаси, ўттиз ёшлардан ошган, 
адабиётга ишқибоз бир йигит: “Менда “Ўткан 
кунлар”нинг 1926 йилда чиққан нашри бор”, 
деб қолди. Мен қизиқиб ўша китобни бе-
риб туришини сўрадим. Ўрнига Чўлпоннинг 
лотин алифбосида чиққан “Кеча ва кундуз” 
романини олиб келиб беришимни айтдим. У 
рози бўлиб эртасига “Ўткан кунлар”ни олиб 
келди. Уч бўлимдан иборат китобни олиб 
варақлаб чиқдим. Китоб варақларининг бет-
лари доғ бўлиб кетганига ҳайрон бўлиб, са-
бабини онамдан сўраганман. Онам: “Булар 
китобни ўқиган одамларнинг Отабек ва Ку-
мушга қайғуриб тўккан кўз ёшларининг доғи”, 
деб тушунтирган эди.

Араб алифбосини ўқишни билмасдим. 
“Ўткан кунлар”ни ўқиш учун араб алифбоси-
ни ўргандим. 1958 йилга келиб “Ўткан кун-
лар” тўқсон минг нусхада чоп этилди. Ўша 
кунгача ҳали биронта ўзбек китоби бунчалик 
катта ададда босилмаган. Мен китоб дўкони-
да беш йил ишлаган бўлсам, доим кўнглим 
бир сабаб ўксик эди. У ҳам бўлса рус китоб-
лари катта навбат билан сотиларди. Биз 
эса: “Қани эди ўзбекларда ҳам шундай нав-
бат билан сотадиган китоблар бўлса...”, деб 
ҳавас қилардик. “Ўткан кунлар” чиққач, бир 
кунда беш юз дона сотганмиз. Марҳум ёзув-
чи Ҳабибулла Қодирийнинг “Отам ҳақида” 
китобини ўқиб, Абдулла Қодирийни Абулқо-
сим мадрасасида таҳсил олганини билдим. 
Шунинг учун мадрасадаги бир хонани Аб-
дулла Қодирий учун ажратиб, керакли буюм-
лар билан жиҳозладик. Бу ишда Ҳабибулла 
ака яқиндан ёрдам бердилар. Кейинчалик 
“Ўткан кунлар”нинг ўша йилларда чиққан илк 
нашрини мазкур хонага олиб келиб қўйдик. 
Чунки бу китоб юзимизни ёруғ қилганди”.

Таниқли ёғочсоз Абдуғафур аканинг уйида 
усталар билан бирга ўтирган эдик. Уй соҳиби 
мени уларга таништирди. Шундан сўнг уста-
лардан бири шундай воқеани сўзлаб берди: 
“Бир йили рус кампирнинг хонадонида ишла-
дик. Аёл ўранган. Соф ўзбек тилида гапи-
рарди. У “Бу гап лар “Ўткан кунлар”дан”, деб 
шундай мисоллар келтирардики, биз у ки-
тобни ўқимаганлигимиз учун уялиб кетардик. 

Ишимиз ниҳоясида кампир: “Мен асли Ка-
лининградданман. Тақдир тақозоси билан 
Сибирда ҳам яшаганман. Ўша ерда ёзувчи 
Абдулла Қодирийнинг “Ўткан кунлар” кито-
бининг русча таржимасини ўқиб, юртингизни 
севиб қолганман. Кейин бу ерга кўчиб кел-
дим. “Ўткан кунлар” туфайли ислом динини 
қабул қилдим”, деб бизни лол қолдирганди”.

Қарийб ўттиз беш йил давомида Иттифоқ 
ҳамда Ўзбекистондаги энг юқори лавозим-
ларда ишлаган бир раҳбар, охири хорла-
ниб, амалдан тушгач, дам олишга кетаётиб 
“Ўткан кунлар”ни (устига бошқа китобнинг 
муқовасини қўйиб) ўзи билан бирга олиб ке-
тади. У ердан китобни ўқиб қайтгач, “Мен шу 
китоб муаллифининг ҳаётини “қатағондан” 
сақлаб қолсам бўларкан”, деб афсусланган 
экан.

Тарихий маълумотларга кўра, Тошкент 
шаҳрида 1935 йил 2 майдан бошлаб Оқте-
па гидроэлектр станцияси қурила бошлай-
ди. Ўзбекистонда дастлабки қурилган ушбу 
иншоот Чирчиқ-Бўзсув сув трактининг ўрта 
қисмида жойлашган бўлиб, Иккинчи жаҳон 
уруши даврида қурилиш ишлари вақтинча 
тўхтатиб қўйилади. ГЭС қурилишида Тош-
кент шаҳри аҳолиси ҳашар йўли билан фаол 
қатнашади. Кейинчалик унга Ўзбекистоннинг 
ўша даврдаги раҳбари Йўлдош Охунбобоев-
нинг номи берилади. Ҳозир ушбу станция 
пойтахт ва Тошкент вилояти истеъмолчила-
рига электр энергияси етказиб беради.

Тошкент давлат техника университети 
профессори, физика-математика фанлари 
доктори Нурулла Зикриллаев ушбу ГЭС қу-
рилишида бўлган бир воқеани сўзлаб берди: 
“Самарқанд дарвоза” маҳалласининг яқини-
да истиқомат қилган бизнинг бир қариндо-
шимиз бўларди. У кишининг исмлари Обид-
хўжа Тошхўжаев эди (мен уни билардим. 
Бизга қўшни бўлган Занги ота маҳалласида 
яшаган. Ўзлари бобомизни билган, таниган 
инсонлардан эди. Уларнинг Айниддин исмли 
ўғли билан ўртоқ эдим. Обидхўжа ака да-
дамиз тўплаган, “Абдулла Қодирий замон-
дошлари хотирасида” китобига яхши бир 
хотира ёзиб берган. – Ш.Қ.). Ўша пайтда 
ГЭС қурилиши бевосита Давлат хавфсизли-
ги қўмитаси (ДХҚ) назорати остида бўлган. 

Бошланиши 1-саҳифада.

КИТОБГА ОТИЛГАН ЎҚКИТОБГА ОТИЛГАН ЎҚ

Муаллим табиатини олимлик, покизалик, 
улуғворлик, тўғрилик, адолат ва холислик 
каби бебаҳо фазилатлар безатади.

Халқ таъбирича, гуруч курмаксиз бўлмас. 
Тўғриси, бугунги ижтимоий ҳаётда, хусусан, 
муаллимлар орасида ўз айтаётган сўзига 
тес кари ишлар қилиб юрганлари топила-
ди. Синф хонасида жуда таъсирчан шеър-
лар ўқийди, афоризмларни ёд айтади, таъ-
лим-тарбиядан, оли жа ноб лик дан маърузалар 
қилади. Ўзи эса ҳаётда, жамоатда,   оиласида 
айнан айтганларига амал қилмайди. 

Бундай вазиятда устознинг ойдин сий-
моси хира тортади, сўзидан қувват кетади. 
Агар устоз алдамчи бўлса, келажакда шу 
синфдан ёлғончилик билан кун кўрадиган 
муттаҳамлар гуруҳи етишиб чиқади. Бун-
дай надоматлар маразини даволаш учун 
асрлар камлик қилади.

Жамиятда муаллимнинг ўрни бағоят 
катта. Чунки ёш бола оиласидан ҳам кўра 
мактабда олган тарбиясини ўз ҳаётига 

татбиқ этади. Инсоннинг руҳан емирили-
ши, паллабинлиги, маънавий булғаниши 
устоз кўрмаганлик оқибатида юзага кела-
ди. Бирор касб-корида, ҳунарида устози 
йўриғида юрмаган одамнинг йўл бошлов-
чиси шайтон бўлар экан. Шайтоний вас-
васа – ёмон. Қора булут қуёш нурларини 
тўсганидек, хурофот ва бидъат ҳақиқат 
ёғдусини хиралаштиради. Ойдин тушун-
чалар ранги қораяди. Тиниқ фикрлар лой-
қаланади. Синиқ коса чегалаб бутланса 

ҳам, аввалгидек жарангламайди.
Оддий одамларни жаҳолат ботқоғидан 

ҳақиқат нурлари томон етаклаган муаллим-
ларнинг амалий хизматлари таҳсинга ло-
йиқ, номлари абадийликка дахлдордир.

Яқин тарихга, ХХ асрнинг бошларига на-
зар ташлаймиз. Тиш-тирноғи билан инсон 
маънавиятини чангаллаб олган жаҳолат, 
илмсизликдан қутулишга жидду жаҳд қил-
ган жадидлар кўз ўнгимизда намоён бўла-
ди. Улар ёшлардан умид қилди. Ёшларнинг 
фикрий ва руҳий тарбияси билан шуғулла-
нишди. Зеро, таълимдаги ислоҳотлар қалб-
ни, фикрни янгилайди. Жадидлар ғафлатда 
ётган Туркистон аҳлини илм-маърифатга, 
маданиятга, ҳаққониятга, дунё тамаддуни 
билан бўйлашмоққа чорлади. “Аччиқ бўл-
са ҳам ҳақиқатни сўзла” ҳадисини ўзи учун 
шиор қилиб олган Туркистон жадидлари 
раҳнамоси муфти Маҳмудхўжа Беҳбудий-
нинг аламли ва умидли овози келади аср 
қаъридан: “Барчамизга офтоб каби рав-
шан ва аёндурки: мактаблар тараққийнинг 
бошланғичи, маданият ва саодатнинг дур-
донасидур”. Тараққийга чорлов бор бунда. 
Жадидлар мактабларда замонча илм ола-
диган ёшларнинг келгусидаги куч ва қувва-
тига, ғайрат ва шижоатига умид боғлашди. 
Ҳамма замонларда устозлар ўз шогирдла-
ри камолотидан мамнун бўлгани аниқ...

Ўзбекистон Республикаси Президенти 
Мус тақиллик байрамининг ўттиз уч йил-
лиги муносабати билан сўзлаган нутқида 
Янги Ўзбекистонни барпо этишнинг беш-
та энг муҳим йўналишини кўрсатиб, унда 
биринчи навбатда “сифатли таълим ти-
зимини йўлга қўйиш”га урғу берди. “Му-
аммоларнинг ечими, саволларимизнинг 
жавоби фақат ва фақат таълимда. Ҳамма 
эшикларни очадиган калит ҳам – фақат ва 
фақат таълим ва тарбиядир”. Бу улуғвор 
ғоя муаллимларнинг жамиятдаги ўрни ва 
миссиясини белгилаб беради. Қолавер-
са, барча турдаги таълимни ислоҳ этиш, 
мактаб ва олий ўқув юртларидаги таълим 
сифатини ошириб, жамият учун энг ноёб 
мутахассислар, юраги бутун шахслар 
етиштириб чиқариш – бу муаллимга боғ-
лиқ. Бу йўлда қатъият, шижоат, фидойилик 
лозим. Энг муҳими, ҳар бир муаллим ўз 
касбини чин юракдан севиши, ҳар кун, ҳар 
соатда ўз-ўзига ҳисобот бериши ва айни 

дамда, виждонини кўзгуга солиб кўриши 
лозим.

Чунки ёшларнинг гўзал қалбини бунёд 
этиш, ёшларнинг кўнглини, юрагини турли 
балолардан қўриқлаш – бу Ватан сарҳад-
ларини ҳимоя қилаётган аскарлар ишидан 
асло кам эмас. “Ҳар бир муаллим худди 
Ватан ҳимояси учун отланган аскардек 
синф хонасига, аудиторияга кирмоғи керак”. 
Аллома адиб Абдулла Қодирий таъбири 
билан айтганда, бу ҳикмат “турмуш онаси-
нинг дард чекиб туққан тўнғич ўғлидир”. Уни 
ёдида тутган муаллим ёшлар қалби, тафак-
кури ҳимояси билан машғул бўлади. Бугун-
ги кун муаллимлари ўзлари учун жадид 
боболарининг фидойилигини намуна қилиб 
олиши лозим. Тўғри, у бир аср наридаги та-
рих. Жадидларнинг ҳаётий дастурларини 
чуқур ўрганиш ва уларнинг армонга айла-
ниб қолган орзуларини тугал рўёбга чиқа-
риш бугунги кун муаллимлари зиммасида-
ги шарафли вазифа саналади. Вазифанинг 
қойилмақом ижроси устоз муаллимнинг ёди 
башарият тарихи китобининг унутилмас ва 
ўчмас саҳифалари бўлиб қолади. Зотан, 
бундай шарафга, мақом ва мартабага энг 
донгдор шоирлар ҳам ҳавас қилганини 
яхши биласиз:

Шоирга дедилар: Сиз бахтли инсон,
Эл-юрт ардоқлайди, ҳамма танийди.
Шоир жавоб берди: Менда бир армон –    
Муаллим десалар мени, қанийди...

Баҳодир КАРИМ

ШАРАФЛИ МАҚОМШАРАФЛИ МАҚОМ

Барчамизга офтоб каби 
равшан ва аёндурки: 
мактаблар тараққийнинг 
бошланғичи, маданият ва 
саодатнинг дурдонасидур...

“
”

Муаммоларнинг ечими, 
саволларимизнинг жавоби 
фақат ва фақат таълимда. 
Ҳамма эшикларни 
очадиган калит ҳам – 
фақат ва фақат таълим ва 
тарбиядир...

“

”

Бошланиши 1-саҳифада.

Мен у ерда қоровул эдим. Бир куни бошлиқ 
мендан:

– Сен “Самарқанд дарвоза” маҳалласи-
нинг яқинида тураркансанми? – деб сўра-
ди.

– Ҳа, – дедим.
– Ўша “Самарқанд дарвоза” маҳалла-

сида Абдулла Қодирий деган ёзувчи бўл-
ган, – деди товушини пастлатиб. – У “Ўткан 
кунлар” деган китоб ёзган. Шу китобни мен-
га топиб беролмайсанми?

Мен аввалига қўрқиб кетдим. Чунки Аб-
дулла ака қамалиб кетганди... Бирор ҳафта 
вақт ўтди. Қариндошларимнинг биридан 
“Ўткан кунлар”ни топиб, бошлиғимга олиб 
бордим. Ўша кундан бошлаб бошлиқ ўз 
хонасидан чиқмай қўйди. Орадан чамаси 
тўрт-беш кун ўтгач, унинг хонасидан тўп-
пончадан отилган ўқ товуши эшитилди. Биз 
“Нима бўлдийкин?” деб ўйлаб, хонасига 
югуриб кирдик. У соқоллари ўсиб кетган, 
сочлари тўзғиган ҳолда бир қўлида китоб 
иккинчи қўлида тўппонча билан турарди. 
Ўзи эса: “Кумушга Зайнаб заҳар берди. 
Кумуш ўлди”, деб ҳўнграб йиғларди. Мен 
ва ҳамкасбларим бошлиғимиз ўқни заҳар 
берган Зайнабга қарата отдими ёки асар 
таъсирига тушиб, ақлу ҳуши ўзида эмасли-
гидан тўппонча тепкисини босиб юбордими 
ёки... англолмай қолдик.

Ёзувчи бобом Абдулла Қодирий ва унинг 
ёзганлари ҳақида шу каби ҳаётий ҳикоялар 
талайгина. Аслида ҳам тарих сабоқларга 
тўла. Гарчанд муаллиф ва унинг китобига 
қараб ўқлар отилса ҳам, ҳаққоний асарлар 
ва уни ёзган адиблар асло ўлмайди.

Шеркон ҚОДИРИЙ

Жорий йилда Ўзбекистон Ёзувчи-
лар уюшмаси томонидан ёш ижод-
корлару талаба-ёшлар ўртасида ки-
тобхонликни кенг тарғиб қилиш ва 
оммалаштириш мақсадида талай ил-
мий, бадиий, публицистик руҳдаги 
ўқишли китоблар чоп этилди. Хусу-
сан, яқинда Парижда ўтказилган XVII 
ёзги Паралимпия ўйинларида ре-
корд натижа кўрсатган паралимпия-
чиларимизнинг тарихий ғалабасига 
бағишланган  “Олимп узра ҳилпирар 
Ўзбекистон байроғи” тўпламининг 
иккинчи нашри чоп этилди. Хаба-
рингиз бор, китобнинг илк нашри 
“Париж – 2024” ХХХIII ёзги Олимпия 
ўйинлари иштирокчиларининг  сал-
моқли муваффақиятига бағишлан-
ган эди.

Давлатимиз раҳбари 13 сентябрь 
куни Кўксарой қароргоҳида Паралим-
пия ўйинларида жасорат кўрсатган Ўз-
бекистон спорт делегацияси вакиллари 
билан учрашув чоғида спортчиларга 
ушбу тўпламни тақдим қилар экан: “Бу 
зиёлиларимизнинг, шоирларимизнинг 
сизларга бўлган юксак ҳурмат ва эҳти-
роми рамзидир”, деди.

Қисқа муддатда ҳозиржавоблик би-

лан тайёрланган мазкур китобдан Пре-
зидентимизнинг 2021 йил 5 ноябрдаги 
“2024 йил Париж шаҳрида (Франция) 
бўлиб ўтадиган ХХХIII ёзги Олимпия 
ва XVII Паралимпия ўйинларига Ўзбе-
кистон спортчиларини комплекс тайёр-
лаш тўғрисида”ги қарори, спорт ўйин-
ларида улкан зафар қучган шижоатли 
йигит-қизларимизга йўллаган табриги, 
ғолиблар билан телефон орқали му-
лоқотлари ҳамда спортчиларимизга 
бағишланган шеърлар ва атлетларнинг 
таржимаи ҳоли, муваффақиятлари 
ҳақидаги маълумотлар ўрин олган.

¥ÎÇÈÐÆÀÂÎÁËÈÊ ÍÀÌÓÍÀÑÈ

ÍÎ¨Á ÌÀÍÁÀËÀÐ
Сўнгги вақтларда Ўзбекистон 

Ёзувчилар уюшмаси томонидан жа-
дидлик ҳаракати намояндалари ва 
жадидшунослар фаолиятига оид 
ноёб манбаларни тарғиб қилиш ва 
кенг ёйиш масалаларига ҳам алоҳи-
да эътибор қаратилмоқда. “Наим 
Каримов” ҳамда “Бойбўта Дўстқо-
раев замондошлари хотирасида” ки-
тоблари шулар жумласидан. “Наим 
Каримов” танланган асарлар тўпла-
ми таниқли миллат фидойисининг 
таваллуд санаси муносабати билан 
нашрга тайёрланган бўлиб, мазкур 
китобга олимнинг Абдулла Қодирий, 
Чўлпон ва Ойбек ҳаёти ҳамда ижо-
дига бағишланган “Уч буюк сиймо” 
асари, шунингдек, Ўзбекистон халқ 
шоири Миртемир ҳаёти ва ижодидан 
ҳикоя қилувчи маърифий-биогра-
фик романи киритилган.

Ҳали кўпчиликка маълум бўлма-
ган архив маълумотларию чуқур ил-
мий таҳлилга асосланган ушбу адабий 
тадқиқотлар ўзбек халқининг яқин ўт-
мишдаги фидойи фарзандлари тўғри-
сида китобхонга батафсил маълумот 
берибгина қолмай, ўз вақтида тарихий 
адолатнинг тикланишига хизмат қилга-
ни билан ҳам диққатга сазовордир.

“Бойбўта Дўстқораев замондошла-
ри хотирасида” китобида эса таниқли 
жадидшунос олимнинг ибратли ишла-

ри, юксак инсоний фазилатлари, эл- 
юрт манфаати йўлидаги фидокорона 
хизматлари ҳақида сўз боради. Ушбу 
тўплам орқали китобхонлар ҳукмига ҳа-
вола этилаётган хотираларда миллий 
матбуотимизнинг толмас тадқиқотчиси, 
кўплаб истеъдодли шогирдлар тарбия-
лаган ҳассос педагог Бойбўта Дўстқо-
раев илмий меросининг янги қирралари 
ғоят синчковлик билан очиб берилган.

Жумладан, Хайриддин Султонов, 
Абдулла Орипов, Наим Каримов, Сай-
ди Умиров, Маҳмуд Саъдий, Улуғбек 
Долимов, Ҳамидулла Болтабоев синга-
ри таниқли ёзувчи, шоир, олим, публи-
цистларнинг синчков кузатишлари кўп 
жиҳатдан китобхонлар учун фойдали 
бўлиши, шубҳасиз.

Фозил ФАРҲОД

ÌÎÇÈÉ ÌÀÍÇÀÐÀËÀÐÈ
Қадимги Рим шоири Гораций 

шеърларининг бирида шундай деб 
ёзган эди: “Ҳаёт оғир меҳнат ва 
ташвишларсиз сизга ҳеч нарса ҳадя 
этмайди”. Ҳақиқатан ҳам ҳаёт ўзи-
нинг қанчадан қанча машаққатлари 
билан инсонларнинг олдига турфа 
хил синовларни кўндаланг қўяди, 
бу орқали у бизни чиниқтирмоқчи, 
кучли қилмоқчи бўлади. Бу ҳаётнинг 
долғали синовларига чидаган ин-
сон маънан кучли, руҳан тетик, қал-
бан бой шахсиятга айланади. Айнан 
шундай улкан шахсиятлар ўз орти-
дан минглаб инсонларни эргаштира 
олади, энг оғир дамларда ватанига 
таянч, миллатига суянч бўлади.

Яқинда “Akademnashr” нашриёти-
да Вазирлар Маҳкамаси ҳузуридаги 
Қатағон қурбонлари хотираси давлат 
музейи бош илмий ходими, тарихчи 
олим Баҳром Ирзаевнинг “Наманган 
тарихидан лавҳалар” номли китоби чоп 
этилди. Ушбу китобда ХIХ аср охири ва 
ХХ асрнинг биринчи ярмидаги давр ва 
ижтимоий-сиёсий муҳитнинг оғир талаб-
ларига қарамасдан Туркистон халқининг 
онг ва тафаккурини кенгайтириш йўли-
да жонбозлик кўрсатган ҳамда ушбу 
йўлда азиз жонларини фидо этган бир 
қатор миллат фидойиларининг шонли 
ҳаёт йўли ёритиб берилган.

Китобда Наманган шаҳри ва вило-
яти ҳудудида туғилиб ўсган жадид та-
раққийпарварлари, давлат ва жамоат 
арбоблари, шоиру журналистлар ҳа-
ёти, уларнинг ижодий фаолияти ҳамда 
мустабид тузум қатағон сиёсати оқи-
батида маҳв этилишига доир тарихий 
воқеа ва ҳодисалар қаламга олинган.

Жумладан, педагог ва ношир Иcҳоқ-
хон Ибрат, Туркистон Мухториятининг 
Маориф нозири ва миллий истиқлолчи-

лик ҳаракатининг раҳбарларидан бири 
Саййид Носирхон Тўра Косоний, ўз-
бек ҳажвий шеъриятининг етук вакили 
Муҳаммадшариф Сўфизода, “Садойи 
Фарғона” газетаси ва “Юрт” журналида 
ўтли мақолалари билан фаол иштирок 
этган Абдуллабек Мусабеков, нафақат 
Ўзбекистон, балки бутун Туркистон ўл-
касидаги ҳуқуқшунослик мактабининг 
асосчиси Муҳаммаджон Мўминов, жур-
налист ва “Нашри маориф” жамияти-
нинг Наманган бўлими раҳбари сифа-
тида фаолият олиб борган Лутфулла 
Олимий, истеъдодли шоир ва драма-
тург Рафиқ Мўмин каби бир қатор мил-
лат фидойиларининг ижодий меросига 
доир мақолалар ва хотиралар илк бор 
ўқувчилар эътиборига ҳавола этилган.

Муслимбек АЛИЖОНОВ,
Жаҳон иқтисодиёти ва дипломатия

университети катта ўқитувчиси, PhD

Хотирам панд бермаса, Маҳ-
муджон Тожибоев ҳақида ўттиз 
беш йиллар олдин ёзган мақо-
ламга шундай сарлавҳа қўйган 
эдим.

Унда бир ривоят келтирилга-
ни эсимда: қадимда машҳур бир 
хонанда ва созанда ўтган экан. 
У куйни шундай чалар, ашулани 
шундай куйлар эканки, ҳар қан-
дай тингловчи кўз ёшини тиёл-
маскан. Бир куни ўша хонанда 
сел бўлиб қандайдир мумтоз 
куйни чалиб, оҳангига ўзи ҳам 
маст бўлиб, йиғлаб ўтирганида 
иттифоқо дутори бошига булбул 
келиб қўнибди. Созанда дутор-
ни майин тебратиб куй чалишда 
давом этибди. То куй тугагунча 
булбул кетмабди. Куй тугаган-
дан кейин ҳам созанда бир дам 
дуторни шу ҳолда ушлаб ту-
рибди. Булбул бироз созандага 
термилибди-да, сўнгра секин 
учиб кетибди. Ўшанда созан-
да биринчи марта булбулнинг 
кўзини кўрган экан. Шундан 
кейин эл ўша созандани “булбул 
тан берган созанда” дейдиган 
бўлибди. Айни дам эслаётганим 
мақолада Маҳмуджон Тожибоев 
ўша созанда ва хонандага менг-
залган эди.

Бугун ўйлаб кўрсам, ўшанда 
Маҳмуджон ёш, эндигина ўттиз-
га бориб-бормаган хонанда экан. 
Бироқ аллақачон эл оғзига тушиб 
улгурган эди. Устозлари Орифхон 
Ҳотамов, Очилхон Отахонов, Фат-
тоҳхон Мамадалиев унга ўз тенгдо-
шлари каби муомала қилишарди. 
Шунинг ўзиёқ Маҳмуджон ёш бў-
лишига қарамай машҳур ҳофиз-со-
зандалар сафига қўшила олгани-
дан дарак берарди.

Шундан кейин Маҳмуджон би-
лан қадрдонлашиб кетдик. Гарчи 
тез-тез учрашмасак-да, кўнглимиз-
да бир-биримизга ҳурмат барқарор 
эди. Қачон, қаерда, қай ҳолатда 
кўришмайлик, дийдорга қучоқ очиб 
келардик. У ниҳоятда камтар, бо-
ладек беғубор, том маънода сами-
мий, устозларига, оиласига, дўст-
ларига, шогирдларига садоқатли, 

оқибатли инсон эди. Доимо кулиб 
турарди, кулганда қийиқ кўзлари 
юмилиб кетар ва бу ўзига жуда 
ярашарди.

Маҳмуджон билан кўп суҳбат 
қурганмиз, уларнинг ҳар бири ҳақи-
да алоҳида мақола ёзиш мумкин.

...Тўнғичим Шердорни уйлан-
тириш ҳаракатида юрган эдим. У 
пайтларда (1992 йилнинг куз ойла-
ри) дўконларда тузукроқ нарсани 
топиш амри маҳол эди. Тўйни бош-
лашга бошлаб қўйганмизу бу ёғига 
зарур нарсаларни қаердан топиш-
ни ўйлаб, кечалари уйқу келмайди.

Шундай кунларнинг бирида 
кечқурун эшик қўнғироғи жирин-
глади. Очсам Маҳмуджон туриб-
ди. Усти-боши жиққа ҳўл. Ичкарига 
таклиф қилдим.

– Ҳа, Маҳмуджон, бахайрликми? 
– дедим ажабланиб. – Бу ёмғирда 
нима қилиб юрибсиз?

Ўзига хос ва ўзига жуда яраша-
диган майин, ёқимли овозда кулди. 
Қўлидаги каттагина тугунни бир 
чеккага қўйди. Ҳол-аҳвол сўрашга-
нимиздан кейин деди:

– Тўй қилаётганингизни эшит-
дим. – Энди у баралла кулди. – 
Бизда нима кўп тўн кўп. Ҳар тўйда 
беришади-да. Шу боис сизга ҳам 
тўёна қилиб беш-олтита тўн олиб 
келдим. Қудаларга кийгизасиз-да.

– Оббо, Маҳмуджон-ей, қаер-
дан, кимдан эшитдингиз. Овора 
бўпсиз-да. Эрта-индин ўзим бор-
моқчи эдим тўйга айтгани, – дедим 
хижолат бўлиб.

– Шарт эмас боришингиз, ўзим 
билиб олдим тўй қачон, қаерда 
бўлишини. Булар арзимаган нар-
салар, ўйлаб ўтирманг. Асосий 
хизмат – насиб этса ошда бўлади. 
Устоз Очилхон ака билан бирга 
хизматда бўламиз.

У даврларда наҳорги ош жуда 
барвақт бўларди. Ош берилади-
ган куни тўйхонага устоз-шогирд 
ҳофизлар биздан, яъни тўй эгала-
ридан олдин келиб ўтиргани ҳеч 
эсимдан чиқмайди.

Маҳмуджон Тожибоев билан 
танишганимиздан буён ўтган йил-
лар давомида иккимизнинг ҳам 
ҳаётимизда, ижодимизда кўп ўзга-

ришлар бўлди. Бу, табиийки, мам-
лакатимизда, халқимиз турмуши-
да рўй берган ижтимоий-сиёсий 
ўзгаришлар билан ҳам боғлиқ. 
Маҳмуджон мумтоз қўшиқчилиги-
миз, хусусан, мақом санъатининг 
етук, билимдон ижрочиси, ҳимо-
ячиси, жонкуяри, тарғиботчиси 
бўлиб етишди. Ҳа, мен бу сўзлар-
ни билиб, атайлаб ишлатяпман: 
у мақомнинг барча нозик жиҳат-
ларини, ижро этилаётган ғазал 
сўзларининг маъносини тушуниб 
куйларди. Шунга қараб парда бо-
сарди. Шу боис у мақомнинг бузиб 
айтилганини эшитса чидай олмас-
ди, ижрочига одоб билан танбеҳ 
берар, қандай куйлаш лозимлиги-
ни, қанақа талаффуз этиш зарур-
лигини эринмай кўрсатиб берарди.

Маҳмуджон мақомни асл ҳоли-
ча ижро этиш, келгуси авлодлар-
га етказиш, бирон-бир жиҳатини 
ўзгартирмаслик тарафдори эди. У 
мақомларимизни асрлар давомида 
қад ростлаб турган меъморий оби-
даларимизга ўхшатарди. Бу обида-
ларни реконструкция қилиш, яъни 
замонавий кўриниш бериш мумкин 
эмас. Уларни консервация – ўз ҳо-
лича сақлаш зарур. Улар шуниси 
билан қадрли, шуниси билан гў-
зал. Сайёҳларни, айниқса, хориж-
ликларни ўзига жалб этишининг 
асосий сабаби ҳам шунда, дерди. 
Худди шундай, мақом ашулалари-
ни замонавий куйларга солиш бу 
боқий меросимизнинг асллигига 
путур етказади, деб жон куйдирар-
ди. Бу фикрларини телевидение 
орқали, турли анжуманларда, ўза-
ро суҳбатларда кўп айтган. Кон-
серватория профессори сифатида 
талабаларга ана шу руҳда сабоқ 
берар эди.

У Президентимизнинг 2017 йил 
17 ноябрдаги “Ўзбек миллий мақом 
санъатини янада ривожлантириш 
чора-тадбирлари тўғрисида”ги қа-
роридан ниҳоятда мамнун бўлди. 
Шу қарор билан ташкил этилган Ўз-
бек миллий мақом санъати марка-
зи аъзоси сифатида вилоятларда 
юриб, бу мумтоз дурдонамизга қи-
зиқадиган ёшларни излаш, ансам-
бллар тузишда фаол қатнашди.

2018 йил сентябрь ойида 
Шаҳрисабз да ўтган биринчи Халқа-
ро мақом санъати анжуманида 
иштирок этгани, унинг таассурот-
ларини ҳаяжон билан ҳикоя қилиб 
бергани ҳамон эсимда. Анжуман 
ҳар икки йилда ўтказилиши бел-
гилаб қўйилганидан ғоят хурсанд 
бўлиб, давлатимиз раҳбарининг 
бу ташаббуси, бу қарори тарихий 
воқеа эканини қайта-қайта таъкид-
лар, ёшларга, шогирдларига ушбу 
ғамхўрлик ва эътиборнинг қадрига 
етишни, ундан унумли фойдала-
нишни уқтирар эди.

“Гулистон” журналида Маҳ-
муджон Тожибоев билан суҳбат 
уюштириш режалаштирилгани ай-
тилганда, у созини кўтариб таҳри-
риятга келди. Узоқ суҳбатлашдик. 
Мақом санъатининг тарихи, шўъ-
балари, қайси мақом қандай бо-
шланиши, ижро услублари ҳақида 
батафсил гапириб берди.

– Товушнинг паст-баландли-
ги пардалар билан ўлчанади. 
Пардани тўғри келган жойдан 
бошлаш мумкин эмас, муайян 
пардалар бор. Масалан, “Бузруг” 
мақоми “ре”дан бошланади. Агар 
бошқа пардадан бошланса “Буз-
руг” чиқмайди. Мақом – мукаммал 
тартибга асосланган санъат. Му-
сиқани тушунмайдиган одамга ҳам 
исталган жойдан бошлаб чалиб бе-
ринг, камчилигини сезади, – деди у 
ўша суҳбат давомида.

Фикрларини ифодалаш жара-
ёнида соз ни чалиб, пардаларни 
кўрсатиб, эринмай тушунтирди. 
Мақомдан намуналар ижро этди. 
Биз, таҳририят ходимлари у ижро 
этган куй ва ашулалардан баҳра-
манд бўлдик, завқ ва маънавий 
озиқ олдик.

Суҳбат тафсилотлари “Гули-
стон”нинг 2020 йил биринчи сонида 
эълон қилинди. Журнал чиққанини 
эшитган Маҳмуджон таҳририят-
га яна бир бор келди. Ваҳоланки, 
бирон шогирдини юбориши ҳам 
мумкин эди. (Шундай ижодкорлар 
ҳам бор. У ҳақда мақола чиққани 
айтилса, майли тураверсин, бирон 
кун йўлим тушганида оларман ёки 
бирор кимни юборарман, дейди). 

Журнални бир бошидан варақлаб, 
ҳар бир материалга, суратга эъ-
тибор бериб, фикрини айтди. Шу 
баҳона санъат, айниқса, мумтоз 
адабиёт ва мусиқамиз, ўтган устоз-
лар ҳақида анча гурунглашдик.

Столда Ўзбекистон халқ ёзув-
чиси Эркин Аъзам билан камина 
бирга тушган сурат турган эди. 
Маҳмуджоннинг кўзи шу суратга 
тушди-ю, гапидан тўхтаб менга юз-
ланди.

– Мана шу кишининг олдида 
жуда хижолатдаман-да, – деди. – 
Бир тадбирга таклиф қилган эди. 
Ҳозир сабаби аниқ эсимда йўқ, ле-
кин ўшанда боролмаганман. Шун-
дан буён у кишининг кўзига қараш-
га ботинолмайман.

Мен бу гапни кейин Эркинга ай-
тдим. У кулди.

– Ҳалиям эсида эканми? Ме-
нинг ёдимдан аллақачон кўтари-
либ кетган... Тўғри, туғилган кун-
миди, нимадир тадбирга чақирган 
эдим, келолмади. Маҳмуджоннинг 
бунақа одати йўқ эди-ку, бирон уз-
рли сабаб чиқиб қолгандир-да, деб 
қўя қолдим. Шундан кейин уч-тўрт 
марта кўришдик, менга кўзи туши-
ши билан юзини қўли билан беки-
тиб, хижолатомуз куларди, – деди 
адиб.

У ана шундай андишали, имон-
ли инсон эди.

Ўша суҳбатимиз сўнгида Маҳ-
муджон менга қараб турди-да:

– Сизга бир илтимосим бор, – 
деди.

– Бажонидил.
– Сал кунлар исигандан кейин 

(суҳбатимиз март ойининг бошла-

рида бўлган эди) шу кишини ол-
сангиз, яна ким, – у бироз ўйланиб 
турди-да, – Усмон Азим билан қан-
дайсиз?

– Жуда қадрдонмиз.
– Унда жуда яхши! Усмон ака-

ни ҳам олиб, менинг уйимга бо-
расизлар. Шаҳар ташқарисидан 
ҳовли-жой қилганман. Ҳали тўла 
битмаган бўлса-да, суҳбат қилиб 
ўтирсак бўлади. Улфати чор бўлиб 
бир хумордан чиқамиз.

– Назм ва наво кечаси бўлар 
экан-да...

Бу гапдан Маҳмуджон мириқиб 
кулди. Сўнг “Бизнинг кулбамизда 
бўладиган “Назм ва наво кечаси”да 
учрашгунча”, деб хайрлашди.

Афсус, минг афсус, бу ният 
амалга ошмади. Суҳбатимиздан 
ўн-ўн беш кун ўтиб коронавирус 
пандемияси туфайли мамлакати-
мизда карантин бошланди...

11 июль куни ижтимоий тар-
моқларда совуқ хабар пайдо бўл-
ди: “Ўзбекистон халқ ҳофизи”, 
“Меҳнат шуҳрати” ордени соҳиби, 
Ўзбекистон давлат консерватори-
яси профессори Маҳмуджон Тожи-
боев вафот этди”.

Во дариғ! Бу не кўргилик! Энди-
гина 63 ёшга тўлган эди-я... Қанча 
орзу-ниятлари бор эди-я...

Ўзбек халқи, унинг боқий ме-
роси бўлган мақом санъати бор 
экан, буюк ҳофиз, беназир созан-
да Маҳмуджон Ғози ўғлининг номи 
ҳам яшайди. У куйлаган ашулалар, 
чалган куйлар эзгу ниятли солиҳ 
инсонлар дилига малҳам бўлиб ян-
грайверади.

Маматқул ҲАЗРАТҚУЛОВ

Бу ўша – “Медуза” соли” номли машҳур суврат 
эди. Унинг нусхаларини авваллари ҳам кўп кўр-
ганман, аммо буниси чинаками эди. Нимасини 
айтсам, асл нусхасини кўриш бошқа нарса экан, 
юракдан ўтказиш эса тағин бир бўлак ҳодиса. 
Ортимда тағин яна қанча одамлар унга ошиқа-
ётган бўлса? Кимлардир бу картинага шунчаки 
бир назар ташлаб ўтяпти, кимдир эса мушоҳада 
қил япти. Бошқаси анави хитойлик сайёҳга ўх-
шаб уни расмга оляпти.

1816 йилнинг 2 июлида Ғарбий Африка 
соҳилларида “Медуза” елканли кемаси ҳалокат-
га учрайди. Орадан йиллар кечса-да, бироқ бў-
либ ўтган ҳалокатли ҳодиса тўғрисидаги ҳикоя-
лар сира тинмайди. Мусаввир Теодор Жерико 
“Медуза” фрегатининг ҳалокати” тўғрисидаги 
китобни ўқиб қолади. Омон қолганларнинг ғусса-
ли ҳикояларини эшитган рассом нуқул ҳаяжонга 
тушаверади. Ниҳоят, у айнан шу мавзуда суврат 
чизишга киришади. Ҳалокат Ғарбий Африканинг 
Сенегал қирғоқларида рўй беради. Кема олис 
сафарга етарлича тайёр эмаслиги туфайли ана 
шундай фожиага юз тутиб, сувга ғарқ бўлади. 
Иттифоқо, “Медуза” чўкаётганидан хабар топ-
ганлар кемадаги одамларни шошилинч равишда 
кўчиришга бел боғлаб, сол ясашга киришади. 
Шундай қилиб, 147 киши жонини сақлаш илин-
жида бу қўлбола солга чиқади. Дастлаб солга 

чиққанлар энг хавфсиз ўрин, солнинг қоқ ўртаси 
– марказий жой учун ўрин талашади. Сўнгра эса 
барча баробар ҳаёт-мамот учун курашади…

Бу орада силласи қуриган одамлар нафақат 
тўлқинлар билан, балки очлик билан ҳам аёвсиз 
олишишига тўғри келади. Солдаги арзимаган егу-
лик уларга урпоқ ҳам бўлмайди. Ана шунда сувда 
омонат қалқиб кетаётган сол саҳнида ҳали одам 
қулоғи эшитмаган ваҳшийлик лар рўй бера бош-
лайди. Ўз ҳаёти кўзига ширин кўринган одамлар 
орасида қотилликлару каннибаллик рўй беради. 
Натижада 147 кишидан фақат 15 нафаригина 
қирғоққа омон етиб олади. Шундан сўнг уларни 
ўткинчи кема олиб кетади.

1818 йили ёш рассом Жерико чизиш учун ўзи-
га муносиб мавзу излаётган чоғида бирдан ўша, 
Ғарбий Африка соҳилларида рўй берган фожиа 
ёдига тушади. Икки йил илгари у “Медуза” фре-
гатининг ҳалокати” тўғрисидаги китобни ўқигани-
ни тағин эслайди. Рассом ишга киришади. Расм 
1819 йили Парижда кўргазмага қўйилади ва бу 
суврат романтизм тимсолига айланади. Ўшанда 
Жерико одамларга энг жозибали ва айни пайт да 
қўрқинч оғриқ бўлиб туюлган одамхўрлик саҳна-
сини тасвирлаш ниятидан воз кечади. Рассом 
ўша жараённи, ўша ҳиссий тарангликни бошқа 
бир саҳнада инкишофу маҳорат билан тасвир-
лайди.

У чизгани сари воқеалар силсиласи ойдин-
лаша боради. Иттифоқо, руҳияти ҳам тиниқла-
шиб,  ўзига энг керакли нуқтани топишга муваф-
фақ бўлади. Дарвоқе, солда омон қолганлардан 
бири, “Сабоҳда уфқ оша нур таралаётганига 
кўзим тушди, аввалига буни пайқамадим, кейин 
ярқ этиб кўзим очилгандай бўлди”, дея хотирла-
ганини эслайди. Ўша нур сол ёнидан сирғалиб 
ўтади. Ана шунда Жерико табиий ва энг керакли 
жараённи илғайди ва уни мойбўёқларда намой-
иш этади…

Осмон равоқидаги рутубатни ғира-ширада 
бир нур ёритаётгани инсоният охир-оқибат омон-
ликка етишаётганини англатади. Асарда бош 
қаҳрамон йўқ. Ҳар ким жой ва жон қайғусига туш-
ган. Кимдир нажот топишидан олдин машаққат-
га дош беролмай, жонсарак жонидан айрилади. 
Кимдир жон талвасасида омонсиз тўлғанади… 
Бошқа биров охирги кучини жамлаб, ўзганинг 
жони бадалига ҳаётда қолишга тиришади.

Рассом эса умид билан умидсизликни мушта-
рак билиб, тимсолларнинг ҳиссий таранглигини 
қаламга олади. Реал воқеа асосида оламшумул 
асарни, “Медуза” соли”ни яратади ва бу санъат 
дурдонаси кўплаб бошқа асарлар дунёга кели-
шига туртки бўлади.

Шаҳодат УЛУҒ,
Париж

“МЕДУЗА” СОЛИ”“МЕДУЗА” СОЛИ”

Парижда “Лувр” музейига кириш учун навбатда 
турарканмиз, биз каби бошқа минглаб санъат шинавандалари 
ҳам ўзлари ҳаваслаган асарлар томошасига орзиқаётганини 
кўриб, “Мунча ҳамма бу жойга ошиқмаса!” дейман рафиқимга.

Музей етти иқлимдан келган сайёҳлар билан тирбанд 
эканига қарамай, барчани баробар бағрига сиғдира олганидан 
таажжубланаман. Кириш зали жудаям тиқилинч, бироқ 
ичкарига оралаганингиз сари одамлар ҳам санжоблаша 
боради. 

Анави хитойлик киши аллақандай бир картинага берилиб 
тикилади-да, у ёғидан ўтиб, бу ёғидан ўтиб расмга олади. Бир 
амаллаб мен ҳам ўша ерга ўтиб олдим.

БИР СУВРАТ ТАРИХИ

БУЛБУЛ
ТАН БЕРГАН

1968 йил 2 май. Москва.
Палата шифтига кўз тикиб ётган 

Абдулла Қаҳҳор чуқур хўрсиниб, 
секин гап бошлади: – Алам қила-
ди, Кибриёхон, алам қилади. Ўз 
уйинг – ўлан тўшагинг, деб бекорга 
айтишмаган. Шундоғ ҳовлимиз 
қолиб, шу ерда жон берсам-а... 
Афсус...

2024 йил. 20 сентябрь. Тошкент. 
Яккасарой тумани, Ражабий кўчаси, 
26/1 уй.

Ўзбекнинг забардаст адиби мана 
шу уйда умрининг сўнгги 10 йилини 
ўтказган. Мана, қизғин суҳбатларни 
елкасида кўтарган айлана стол. Қан-
чадан-қанча мушоира, баҳс-муно-
зарага гувоҳ бўлган буюмлар. Юнус 
Ражабий тез-тез келиб тургани учун 
мумтоз-мумтоз, майин-майин, ҳа-
зин-ҳазин куйларга тўлган хона. На-
рироқда турган қумғон-чи? Бу ерга 
қаердан келиб қолдийкин? Эҳтимол, 
Унсин... Наҳотки, Онҳазратим саға-
наси ёнида қолган ўша қумғон бўлса? 
Йўқ... Лекин жуда ўхшаркан.

Темирчилик буюмлари. Булар “Ўт-
мишдан эртаклар” китобидаги ўша те-
мир-тақаларми? Босқон, қисқичлар, 
болғалар, уй-рўзғор анжомларини, 
тиғли асбобларни ўткирлаш учун 
ишлатиладиган ускуна-чарх, чойнак, 
сув сақланадиган идишлар ва шу 
каби рўзғор буюмлари... Бу экспонат-
ларнинг ҳар бири “ўтмишдан эртак” 
сўзлайди.

Бу кўзойнакни таниганлар борми? 
Нима-нима? Чеховники? Тс-с... Жим! 
Ғойибдан келаётган овозни тингланг: 
“Мана буни тақиб, ўз халқинг ўтми-
шига назар сол!” Яхши! Аммо яна бир 
гап, қадрли тўтизабон мухбирлар, 
марҳамат қилиб, севимли классиги-
миз ҳақида сўз борганда “Ўзбекнинг 
Чехови!” дейишни бас қилсалар. Кўз-
ойнагини берган бўлса, ўзига! Абдул-
ла Қаҳҳор – мустақил ижодкор! Унинг 
шуҳрати бировнинг обрўсига муҳтож 
эмас...

Музейга қайтамиз. Хўш, биринчи 
хона “кўриб” турганингиздек, “Абдул-
ла Қаҳҳор ҳаёти” деб номланган. Де-
ворларда адибнинг болалик, ўсмир-
лик, талабалик йилларидан тортиб, 
умрининг охирги кунларида олинган 
фотосуратлар осилган. Улар ичида 
ёзувчининг заҳматкаш онаси Роҳатой 
аянинг сурати алоҳида аҳамиятга эга. 
Ие, мана бу нима? “Зингер” тикув ма-
шинаси? Бунақасини биринчи марта 
“Сен етим эмассан” фильмида кўр-
ганман. Энди “тиригини” кўриб тури-
шим. Уста Абдуқаҳҳорга  “Зингер бой” 
деб ном қўйишларига сабаб бўлган 
ускуна шумиди? Ажабо!

Музей икки мемориал хонага эга. 
Бири меҳмонхона, иккинчиси ижод-
хона. Ундаги буюмлар ва кутубхо-
на адиб ҳаётлигида қандай бўлса, 

 шундай сақланган. Ҳатто столдаги 
кундалик ҳам кеча ёзилгандек туриб-
ди.

Бу ерга келгач, тўйиб-тўйиб нафас 
олиш эсдан чиқмасин. Уйдан йигир-
манчи аср қизғин адабий муҳитининг 
муборак ҳавоси уфуриб турибди.

Навбатдаги бўлим нақд галерея! 
Бу залдан Абдулла Қаҳҳор ижоди-
га мансуб бўлган “Тобутдан товуш”, 
“Аяжонларим”, “Синчалак”, “Шоҳи 
сўзана” каби асарларнинг суратда-
ги талқини ҳамда спектакллар учун 
яратилган декорацияларнинг фото-
суратлари жой олган. Анча-мунча иш 
қилинган. Энди норасмий номланган 
“совғалар зали”га марҳамат. Номидан 
маълум, турли мамлакатлар, ижодий 
учрашувлар, юбилейларда олинган 
ва берилган эсталик туҳфалари бур-
чак-бурчакда қўр тўкиб турибди. Ун-
дан кичик ҳовлига чиқамиз. Беихтиёр 
кўзингиз хурмо дарахтига тушади. 
Асарларини ҳатто 18 марталаб қай-
та-қайта кўчирган адибга ўз мевала-
рини тортиқ қилган, ёзувчига кайфият 
ва куч берган мўътабар дарахт.

Иккинчи қават адиб ижодига 
бағиш ланган. Кираверишда рўпа-
рада “Муштум” журналида ишлаган 
кезларида чоп этилган материаллар 
жойланган. Унинг ёнида ёзувчининг 
матбуотда эълон қилинган илк асар-
лари ўрин олган. Масалан, “Дардак-
дан чиққан қаҳрамон”, “Саккиз ботир”, 
“Қанотсиз читтак”, “Тобутдан товуш”, 
шунингдек, тожик тилида нашр этил-
ган ҳикоялар тўплами бор. Музей 
ходимларининг айтишича, Абдулла 
Қаҳҳор тожик тилини Кибриё Қаҳҳоро-
ва ёрдамида ўрганган. Ўз навбатида 
Киб риё Қаҳҳорова ҳам ўзбек тилини 
Абдулла Қаҳҳор ёрдамида мукам-
мал ўзлаштирган. Кибриё Қаҳҳорова 
Тожикистонда ўқиб юрган кезлари 
Садриддин Айнийга шогирд бўлган. 
Абдулла Қаҳҳор баъзан ижоднинг ши-
рин чарчоғини енгиш учун форс-тожик 
адабиётининг билимдони бўлган тур-
муш ўртоғини ёнига чорлаб, Бедил-
дан, Ҳофиздан, Саъдий Шерозийдан 

ғазаллар айтиб беришини сўраган. 
Адиб вафот этганда “Уруш ва тинч-
лик”нинг охирги томи таржима жара-
ёнида эди. “Муҳаббат” асари тугамай 
қолганди. Умр йўлдошининг ишини 
муносиб тарзда якунлаган, уй-музей 
ташкил этилиши учун елиб-югурган, 
адиб ва унинг ижодига алоқадор бўл-
ган ашёларни асраб-авайлаган Киб-
риё Қаҳҳорованинг меҳнатлари таҳ-
синга лойиқ.

Бу уйда нега улар охирги ўн йи-
лини ўтказган? Ундан аввал қаерда 
яшашган, деган савол туғилади. За-
мондошлари Абдулла Қаҳҳорни жуда 
шогирдпарвар эди, деб эслашади. 
Ундан аввал адибга берилган иккита 
уйни шогирдларига совға қилган.

Музей ходимларининг айтишича, 
экспонатлар тез-тез алмаштириб ту-
рилади. Яъни, музей архивида турган 
буюмлар ташқарига олиб чиқилади 
ва эскилари сақлаш жойига қайта-
ди. Бу эса талабалар, сайёҳлар ва 
мустақил тадқиқотчилар қизиқишини 
янада оширади. Кутубхонада беш 
юздан ортиқ журналлар ва уч мингга 
яқин китоб лар сақланади. Уларнинг 
ҳаммасини Абдулла Қаҳҳор бир неча 
марта ўқиб чиққан. Ҳар бир саҳифа-
сига белги қўйган. Айниқса, Чеховнинг 
22 томли китобини уч марта ўқиган. 
Бу ерда ўзбек ва форс-тожик мумтоз 
адабиёти намуналарининг ноёб нус-
халари, XIX асрнинг иккинчи чораги-
да Москва ва Санкт-Петербургда чоп 
этилган китоблар ҳам бор. Ёзувчининг 
илк китобларидан тортиб турли йил-
ларда чиқарилган китоб нашрлари, 
қардош халқлар ва чет тилларда чоп 
этилган асарлари, адиб ҳаёти ва ижо-
ди ҳақидаги илмий-танқидий ишлар, 
хотиралар кутубхонанинг алоҳида 
жавонида сақланади.

Умуман олганда, мазкур уй-музей – 
Абдулла Қаҳҳор ва Кибриё Қаҳҳорова 
фаолиятига қизиқувчилар, ўтган аср 
ўзбек адабиёти нафасини ҳис қилмоқ-
чи бўлганлар учун қимматли манзил. 
Хуллас, келинг, кўринг, хотирланг...

Нозима ҲАБИБУЛЛАЕВА

АДИБДАН ҚОЛГАН
ЭРТАКЛАР МАНЗИЛИ

Билмайман, қайдан келиб бизга 
илашган одат – ўзбекларда ҳам но-
нушта қаҳвасиз татимайдиган бўл-
ган. Қаҳва идишлардан фойдаланиш 
эса худдики, минг йиллардан давом 
этаётгандек ёки шу идишдан бошқа-
сига қуйиб ичсак, томоғимиздан ўт-
майдигандек гўё. Бир-бирига расм-
лар туширилган қаҳва идишлари 
совға қилиш урфи авж олгани сари, 
кўпчилик қатори биз ҳам элдан 
қолмасликка тиришамиз. Майли-да, 
нимаси ёмон, ёқимли одат экан-ку, 
деб хурсанд бўлиб ҳам қўямиз.

Яқин-яқингача бизнинг уйимизда 
ҳам шундай одат бор эди.

Ошхона идишлари жавонида оиламиз 
аъзоларининг туғилган ойи тақвимига қа-
раб (масалан, тарози, ўқотар, йўлбарс) 
рамзий суратлари ёки танланган фотокол-
лажлар туширилган қаҳва идишлари қатор 
терилиб турарди. Комилжон акам (Комил 
Аваз) кўк чойни ёқтиргани боис қаҳвани 
кам ичардилар. Ҳар-ҳар замонда сутли 
қаҳва дамлашимни сўрардилар ва оддий 
чашкага дамлаб келганим учунми, қай-
ноққина қаҳвани пиёлага қуйиб олардилар. 
Бир куни Комилжон акам учун атайлаб у 
кишининг туғилган ойи тақвим сурати ту-
ширилган чашка сотиб олиб, ўзларига тан-
танавор тақдим этдим. Хурсанд бўлганини 

билдириб, қабул қилдилар. Ўша кундан 
кейин қаҳва ичадиган бўлсалар, албатта, 
ўзларига аталган ўша янги идишда дамлаб 
берадиган бўлдим. Аммо яна ўша аввалги 
ҳаракат такрорланади. Чашкадаги қаҳвани 
кўтариб, пиёлага бўшатадилар ва яна но-
нушта қилишда давом этадилар. Охири:

– Комилжон ака, мен аввалига сизнинг 
ўзингизга аталган қаҳва идиши бўлмагани 
учун қаҳвани пиёлада ичасиз деб ўйлардим. 
Ахир, атайлаб туғилган ойингиз рамзий су-
рати туширилган идиш сотиб олдим. Бундан 

хурсанд бўлган эдингиз. Лекин нега яна қаҳва-
ни оддий пиёлага қуйиб ичаётганингизни ту-
шунолмадим. Ёки бу қаҳва идиши сизга ёқма-
дими? – деб сўрадим.

– Э, йўғ-е, ундай эмас! Сен совға қилган 
қаҳва идиши менга жуда ёқади, – дедилар ва 
бироз маъюсланиб сўзида давом этдилар. 
– Шу... хотиралар эзгинлигими, билмадим. 
“Бутирка” қамоқхонасида ётганимда чойни 
темир кружкада беришарди. Хоналар со-
вуқ. Темир кружкадан иссиқ чойнинг ҳовури 
оппоқ буғ бўлиб, юқорига ўрлайди. Қайноқ 
пайтида ичиб бўлмайди, совуб қолган чойни 
эса ичгинг келмайди. Ҳар сафар ўша темир 
кружкада чой ичганимда ўзимизнинг сопол-
дан ясалган ўзбекча пиёламизни қўмсардим. 
Турманинг шундоқ ёнидаги иссиққина уйлар-
да нонушта қилаётган, овқатланаётган одам-
лар чинни ёки сопол идишларда баҳузур чой 
ичиб, бир-бири билан мириқиб суҳбатлаша-
ётган бўлса керак, деб ўйлаб қўярдим. Юра-
гим увишарди. Бу ер қамоқхона – зах ва бетон 
деворлар, моғор ҳиди анқиган кўрпа-тўшак, 
чой ва овқат учун темир идишлар, бари-бари-
си ҳақ-у, ноҳақ қамалган одамларнинг эркини 
чеклаш ва руҳий камситишга мўлжаллан-
ганини англаш оғир эди. Марказдаги айрим 
корчалонлар унвон ва бойлик илинжида биз-

нинг халқимизни “пахта иши” деган сиёсий 
қатағон тузоғига туширгани, минг уринганинг 
билан ўзингнинг айбсиз эканингни исботлай 
олмаслигинг, бунинг уларга заррача қизиғи 
йўқлигини ҳис қилиш баттар азоб берар эди. 
Баъзилар “кўпга келган тўй-да, иложимиз 
қанча?” деб ўзини овутган бўларди. Лекин 
мен бундай ноҳақликка тоқат қилолмасдим, 
ўзимни алдай олмасдим. Ахир, тоғни урса 
талқон қиладиган қирқ уч ёшда эдим... Кун 
демай, тун демай, чин ғайрат билан ишла-
дим. Ҳатто, иш деб устимда чанг ва тер ҳи-
дидан униққан кийимларимни алмаштириб 
келишга вақтни қизғанардим. Негаки, завод 
иши ўта оғир ва хавотирли эди. У даврда дав-
латга пахта етказиб бериш ишини нафақат 
республика, балки Москвадан туриб, назорат 
қилишарди. Бир куни обкомга мажлисга чақи-
ришди. Бормасам бўлмайди, талаб ва инти-
зом қатъий! Шу мажлисдан чиқиб, ҳатто уйга, 
ота-онамни, болаларни кўришга ўтмадим. 
Тўғри заводга келдим. Дарвозадан кирсам, 
ишчиларнинг баъзиси бир жойга тўп бўлиб 
олган, баъзилари тўзғиб, югургилаб юришиб-
ди. Билсам, бир ишчимизнинг қўлини станок 
қирқиб юборган экан. 22 ёшли йигит, лекин 
энди бир қўлсиз, ногирон! Мен бир умр унинг, 
оиласининг олдида ўзимни айбдор сездим ва 

шу ёшимга қадар ҳам улардан хабар олиб ту-
ришни бурчим деб билдим...

У сўзлашдан тўхтаб бироз ерга қараб 
ўтирди-да, олдидаги пахта гулли пиёлани 
қўлига олиб:

– Айбга буюрма, синглим, биргина қаҳва 
идишини деб ўтмишга ўрлаб кетдим чоғи. 
Яхшиям, юртимиз мустақил бўлди, биз 
оқландик. Ягона тилагим, ҳамиша адолат 
бош байроғимиз бўлиб, эл бошида ҳилпи-
раб турсин! Тинч юртда тўйлар кўпайсин-у, 
пиёлалар тафтли чойга тўла бўлсин! – де-
дилар табассум билан.

Ўша суҳбатимиздан кейин биз ҳам чой 
ва қаҳвани ўзимизнинг, ўзбегимнинг пахта 
гулли идишларида ичадиган бўлдик.

Сайёра ЖАББОРЗОДА,
Ўзбекистон Ёзувчилар уюшмаси 

аъзоси

ИБРАТ

Ўзбекнинг пиёласиЎзбекнинг пиёласи

Уят фақат инсонга хос туйғудир. Ҳайвон 
уят пайдо қилолмагани учун инсонга 
яқинлашолмайди, лекин инсон уятини йўқотиб 
ҳайвонга яқинлашиб қолиши мумкин.

Оёғи ёки тили билан гандираклаб юрган мастга, 
қўлга тушиб ёки қўлга тушишдан қўрқиб эс-ҳушини 
йўқотган ўғрига, ҳийла-найранги фош бўлиб без-
райиб турган товламачига, дуч келган аёлга эшак 
тили билан “муҳаббат” изҳор қилган махлуққа разм 
солинг, буларнинг қайси бири ва нимаси ҳайвондан 
ортиқ? Тил-жағи дейсизми? Шоирдан эшитинг:

Қачон одам қаторига санарлар,
Бор ўлган бирла эчкунинг соқоли!
Буларнинг тил-жағи эчкининг соқолидай гап – 

одамлик нишонаси эмас.
Бир донишманд уятни “виждоннинг сиртқи кўри-

ниши”, дебди. Демак, уятсизлик билан беадаблик, 
беадаблик билан ахлоқсизлик, ахлоқсизлик билан 
жинояткорлик орасида қалин девор йўқ, буларнинг 
ҳар бири виждонсизликнинг турли босқичидир. Мо-
домики шундоқ экан, уятни жамиятимизни бало- 
қазодан сақлайдиган буюк посбон дейиш мумкин.

Ёв қалъани олмоқчи бўлса, ҳужумни посбон-
ни босишдан бошлайди. Посбонни қўлга олиш – 
қалъа га рахна солиш демакдир.

Жамиятимизга ёв от солдирмоқчи, шу мақсадда 
пиёнисталар, фосиқлар, ўғрилар, товламачилар, 
порахўрлар, амалпарастлар, безорилар ва бошқа 
чиқит одамлар қўли билан улуғ посбонимизга ҳам-
ла қилаётибди. Бу хилдаги одамлар кўп эмас, ле-
кин бутун бир йиғиннинг кайфини бузиш учун битта 
уятсиз кифоя, шунинг учун булар кўп кўринади; бу-
лар жамиятимизга даҳшат соладиган куч эмас, ле-
кин нияти даҳшатли: жамиятимизнинг улуғ посбони 
бўлмиш уятнинг оёқ-қўлини боғлаб, четга сурмоқчи, 
шу билан жамиятимиз қалъасига рахна солмоқчи.

Биз одоб учун кураш олиб борар эканмиз, бу 
йўлда кўрадиган чораларимиз, жорий қиладиган 
тадбирларимиз биринчи навбатда улуғ посбонимиз 
бўлмиш уятни душман ҳамласидан мудофаа қи-
лишга қаратилиши зарур.

Одобсизлик тараққий топиб етиб борадиган 

жойи “жиноят” деган нарса айтмоққа осон, унинг за-
мирида барбод этилган саломатлик, номус, ноҳақ 
тўкилган ҳовуч-ҳовуч кўз ёши ётади.

Биладиган одамларнинг айтишига қараганда ҳо-
зир содир бўлаётган жиноятларнинг 80 фоизи ич-
килик орқасида содир бўляпти. Модомики, шундоқ 
экан, нима учун автобусга яланғоч чиқиш, дастур-
хон устида рўмолчага бурун қоқиш беадабчилигу, 
одам гавжум жойларга ичкилик ичиб бориш, одам-
ларга жирканч бир алфозда кўриниш беадабчилик 
эмас? Нима учун арақхўр маст ҳолда милицияга 
кўринишдан ҳайиқади, ҳушёрхонага тушишдан 
қўрқади-ю, уят деган нарсани хаёлига ҳам келтир-
майди. Ичкилик ичиш қачондан бери, нима учун айб 
бўлмай қолди?

Биз кўпинча “ёшларимизнинг тарбияси бузила-
ётипти” деймиз, ҳолбуки, бузуқ тарбия осмондан 
тушаётгани йўқ; ўтмиш қолдиғи тўғрисида гапира-
миз, ҳолбуки, ҳеч қанақа ўтмиш қолдиғи маълум 
шарт-шароит бўлмаса давом этолмайди. Инқилоб-
дан бурун ўзбекларнинг жирканч одатлари ҳам бор 
эди, шароит ўзгариши билан бу одатлардан ном-ни-
шон қолмади. Биз кўпинча айбни ёшларга, ўтмишга 
тўнкаймизу, беадабчилик, ахлоқсизлик, жинояткор-
ликка йўлланма берадиган ичкиликни пропаганда 
қилувчи, туриш-турмуши билан “ичкилик ичиш айб 
эмас”, деб турган одамларни кўриб-кўрмагандай 
бўламиз.

Ҳар маҳаллада бўлмаганда ҳам ўн маҳаллада, 
ҳар бир корхона ёки маҳкамада бўлмаган тақдир-
да ҳам ўнтасида битта ошкора арақхўр топилади. 
Бу одамлар “ўз пулига ичгани”, “жамоат тартибини 
буз магани” (бола-чақасини қийратгани тартибсиз-
ликка кирмайди), “планни бажариб тургани” учун 
ҳеч кимдан таъна-дашном эшитмайди, ичкилик-
нинг тарғиботчиси, яъни уятнинг заволи бўлиб юра 
беради.

Академик Юнус Ражабий ва шоир Ҳабибийлар 
ёзган мақолада айтилганидек, тўйларда “катталар” 
“мен сенга айтсам”га етгунча ичишади, оёқлари 
остида шиша йиғиштириб юрган болаларга парво 
ҳам қилишмайди. Бугина эмас, ўша “катталар” ора-
сидаги энг ҳурматли одамлар ёшларга тилак тила-
ган бўлиб қадаҳ кўтаришади, ҳаммани ичишга, “оқ 
ичиш”га ундашади, шу билан ҳовлини, томларни ту-
тиб кетган болаларнинг кўз ўнгида ичкиликка обрў 
туғдириб беришади. Модомики шундоқ экан, меҳ-
монлар тарқалгандан кейин столга бемалол ўтириб 
шишаларнинг юқини ичаётган болаларга қайси тил 
билан “ичкилик ичиш уят” деб бўлади?

Бошқа ҳамма одобсизликлар, ахлоқсизликлар, 
жиноятлар тўғрисида ҳам шуни айтиш мумкин.

“Муҳаббат” деган олижаноб туйғунинг боши-
га не балоларни келтирган фосиқ – ахлоқсиз ўз 
коллективида фош бўлиб, дакки еганидан кейин 
ҳам бош кўтариб юраверади, ҳеч кимдан уялмай-
ди; иложини топса ёшларга ваъз-насиҳат қилиш, 
мажлисларда кариллаш билан юзидаги шалтоқни 
артмоқчи, шу билан уятнинг оғзига пахта тиқмоқчи 
бўлади.

Биз одобсизлик, ахлоқсизлик, хилма-хил жино-
ятларга қарши курашда жамиятимизнинг улуғ пос-
бони уятни душман ҳамласидан ҳимоя қилиш иши-
га жуда катта эътибор қилишимиз керак.

Уят энг шафқатсиз қонундан ҳам кучлироқ, қуд-
ратлироқдир. Қонун фақат кўзи тушганда, шубҳа 
пайдо қилгандагина жиноятчининг қўлини ушлай-
ди, йўлини тўсади. Уят эса ҳамиша одобсиз, ахлоқ-
сиз жиноятчининг тепасида туриб, ножўя иш қилиш 
учун қўл кўтаргани қўймайди. Ҳар қандай қонунга 
ҳам чап бериш мумкин, лекин уятга чап бериб бўл-
майди, чунки қонун одамдан ташқарида, уят эса 
одамнинг кўксида бўлади.

1966 йил.

УЯТ
Абдулла ҚАҲҲОРЙЎЛЧИРОҚ

Мақсуд Шайхзода 1908 йил 7 ноябрь куни 
Озарбайжоннинг кўҳна маданият марказлари-
дан бири – Ағдаш (Оқтош)да туғилган. У оиланинг 
тўнғич фарзанди эди. Ундан кейин яна тўрт гўдак 
дунёга келди. Отаси Масим ота, онаси Фотима хо-
ним ҳам катта ўғиллари бошига не кунлар туши-
шини, Озарбайжондан Ўзбекистонга бориб, катта 
шоир бўлиб етишишини билмасди.

Мақсуд илк сабоқни Оқтошда Мухтор афанди-
нинг “Рушдия” мактабида олган. У ўсмирлик пайт-
ларидан шеър ёза бошлаган. 1920–1925 йилларда 
Абдулла Шоиқ, Ҳусайн Жовид, Жаббор Афандизо-
да, Мадина хоним Қиёсбейли, Жамолбей Жабро-
илбейли сингари ўз даврининг таниқли зиёлилари-
дан сабоқ олади. 1925–1927 йилларда Дарбандда 
муаллимлик қилади ва Бокудаги педагогика инсти-
тутида сиртдан таҳсил кўради. Бу ерда В.Маяковс-
кий, Нозим Ҳикмат сингари таниқли шоир лар би-
лан учрашади.

Маълумки, ўттиздан ортиқ миллат, халқ ва этник 
гуруҳлар яшайдиган бу ҳудудда асрлар давомида 
туркий тил асосий алоқа воситаси ҳисобланган. 
Совет ҳукумати Доғистонни у билан тарихан чам-
барчас боғлиқ бўлган Озарбайжонга эмас, Россия 
таркибига киритгач, ўзаро алоқалар тили мақо-
мини рус тили эгаллай бошлаганди. Бунга айрим 
ҳукумат маъмурлари ҳам эътироз билдирар, улар 
марказий ҳукуматга мурожаат қилиб, Доғистонни 
Озарбайжон таркибига қўшишни исташарди. Таби-
ийки, бундай одамлар қамоққа олинар ёки сургун 
қилинар эди.

1927 йилнинг июнь-июль ойларида Доғистон 
судининг қарори билан Мақсуд Шайхзода ва унинг 
муаллим ўртоқлари Муҳаммад Файзий, Адҳам 
Файзий аксилинқилобий ҳаракатда айбланиб қа-
моққа олинади. Ўша йилнинг 6 декабрь куни эълон 
қилинган 15 саҳифадан иборат айбномада шундай 
дейилади: “Мақсуд Шайхзода ва унинг дўстлари 
“ижтимоий хавфли унсур” сифатида қамоққа олин-
син ва “сиёсий қурилиш”га жалб қилинсин”.

Суд қарорига кўра, Мақсуд Шайхзода Боку, Тбили-
си ва Москвадан бошқа истаган шаҳарда сургун муд-
датини ўташи мумкин эди. Махачқалъадаги 9 ойлик 
қамоқдан озод қилинган Мақсуд отасининг истаги 
билан Тошкентни танлайди. У 1928 йил февраль 
ойида Ўзбекистонга келади. Тошкентга келиб, Ян-
гитурк кўчасида яшаган Собир Шариповнинг уйи-
ни топиб боради ва бир муддат ўша ерда яшайди. 
Сўнг Қашқар маҳалласида меҳмонхона вазифаси-
ни ўтаб келган бир чойхонага жойлашади. Тошкент 
вокзали яқинида Наримон Наримонов номидаги 
Озарбайжон мактабида бир муддат болаларга са-
боқ беради. Тахминан бир йил ичида Мақсуд ўзбек 
тилини тўлиқ ўзлаштириб олади ва ўзбек мактаб-
ларида дарс бера бошлайди.

1928 йилнинг куз ойларида Мақсуд Шайхзода 
Ўрта Осиё давлат университетининг шарқшунос-
лик факультетига ўқишга киради.

У билан бирга сабоқ олган ёзувчи ва таржимон 
Мирзакалон Исмоилий шоир билан боғлиқ хотира-
ларида шундай ёзган эди:

“Мақсуд ўзбек тилида озарий лаҳжада гапирар-
ди. Озар ва турк сўзларидан фаол фойдаланар-
ди. У чуқур саводи ва инсоний фазилатлари учун 
талабалар орасида катта ҳурмат қозонган эди. 
Мақсуд ҳавас ва эҳтиром билан ўзбек тили, тари-
хи, шарқ маданиятини ўрганганди. Дарслар туга-
ши билан эртанги кунга тайёрлана бошлар, китоб 
ўқир, конспект ёзар, кейинги мавзулар билан боғ-
лиқ китобларни титкилар, муаллимларга саволлар 
ҳозирларди. У саволларни ўқитувчиларга ёзма 
тарзда берар, бу эса, домламиз Мухтор Авезовга 
жуда ёқарди. Мақсуд нима учун саволларни ёзма 
тарзда беришининг сабабини ўргангач, домлала-
римиз лол қолганди. Мақсуд муаллим саволнинг 
жавобини билмаса, бошқа талабалар қаршисида 
ноқулай вазиятда қолмасин учун саволларни ёзма 
тарзда бераркан”.

Мақсуд Шайхзода Тошкентда ўзига бир қан-
ча дўстлар, ҳамфикрлар топади. Келгусида кат-
та ёзувчилар қаторидан жой олган Ғафур Ғулом, 
 Ойбек,  Абдулла Қаҳҳор сингари ёшлар билан тани-
шиб олади. “Қизил Ўзбекистон”, “Шарқ ҳақиқати” ва 
“Ёш ленинчи” газеталарида ишлайди. 1933–1935 
йилларда шоир Ўзбекистон ССР Халқ комиссарла-
ри совети қошидаги Фан қўмитасида аспирантура-
да ўқийди. Пушкин номидаги тил ва адабиёт инсти-
тутида илмий ходим бўлиб ишлайди.

1932 йилда шоирнинг “Лойиқ соқчи”, 1933 йил-
да “Ўн шеър”, “Учинчи китоб”, “Ундошларим”, 1935 
йилда “Республика”, 1937 йилда “Янги даврон”, “Ўн 
икки”, 1938 йилда “Байрам қўшиқлари”, 1942 йилда 
“Кураш нечун?”, 1948 йилда “Ватан шеърлари” ки-
тоблари чоп этилади.

Шоир 1938 йилдан Низомий номидаги Тошкент 
давлат педагогика университетида дарс беришни 
бошлайди.

Адибнинг “Жалолиддин Мангуберди”, “Мирзо 
Улуғбек” фожиалари, “Тошкентнома”, “Оқсоқол” ки-
тоблари ўқувчилар томонидан катта қизиқиш билан 
қарши олинади. Айниқса, “Жалолиддин Мангубер-
ди” фожиаси “ўзбек адабиётидаги муҳим ҳодиса” 
сифатида баҳоланган. Спектакль саҳнага қўйилган 
пайтда 36 ёшли Мақсуд Шайхзода жуда катта шон-
шуҳрат қозонади.

Мақсуд Шайхзоданинг дўсти, таниқли актёр, “Жа-
лолиддин Мангуберди” драмасида бош ролни ижро 
этган Шукур Бурхонов шундай ёзади: “Шайх ака 
мукаммал ҳаётни яшаб ўтди. Бу ҳаёт йиллар, аср-
лар ўтса-да, ўрнак қилиб кўрсатилаверади. У ҳам-
ма билан жуда самимий муносабатда бўларди. Ўзи 
ҳам жуда келишган, салобатли одам эди. Ҳар доим 
тўғри гапирар, кўпинча унинг гапларида, албатта, 
нимадир яширин маъно касб этарди”.

Таассуфки, тақдирнинг ғалати бурилишлари 
ҳам бўлади. Мақсуд Шайхзодани шон- шуҳратга 
буркаган “Жалолиддин Мангуберди” унинг Сибирга 
сургун қилинишида ҳам катта ўрин тутади. Бу бо-
рада чақимчиларнинг “хизмати” катта бўлган. Гўё 
муаллиф асарда салбий грузин образини яратар-
кан, у Сталинни ва грузин халқини назарда тутган 
эмиш. Шу тариқа 1944 йилда суд ҳукми билан Мақ-
суд Шайхзода 25 йилга сургун қилинади ва Сибир-
га юборилади.

1953 йилда Сталин вафотидан кейин Мақсуд 
Шайхзоданинг онаси СССР Олий совети Раёсат 
кенгашига кетма-кет ўғлининг афв этилиши билан 
боғлиқ мактублар йўллайди. Сургунга юборилган 
пайтида шундоғам Шайхзоданинг бегуноҳ эканини 
билган империя маъмурлари уни озод қилишади. 
Жазо муддатининг учдан бир қисмини ўтаб бўлган 
шоир Тошкентга қайтади ва ижод қилишда давом 
этади. Чала қолган “Мирзо Улуғбек” трагедиясини 
якунлайди. Асар асосида ўзбек режиссёри Латиф 
Файзиев 1958 йилда “Улуғбек юлдузи” фильмини 
суратга олади.

Академик Наим Каримовнинг ёзишича, сур-
гундан хасталаниб қайтган шоир вақти-вақти би-
лан даволанишга мажбур бўлган. У ўтган асрнинг 
60-йилларида соғлиғини тиклаш ва декадалар-
да иштирок этиш мақсадида бир неча маротаба 
Моск вага борган. Имкон топиши билан М.Горький 
номидаги адабиёт институтига бориб, у ерда таҳ-
сил олаётган ўзбек талабаларининг аҳволи билан 
қизиққан, улар билан суҳбат қурган, моддий та-
рафлама ёрдам берган.

Мақсуд Шайхзода Соҳибқирон Амир Темур 
номи туҳматларга бурканган бир даврда қуйидаги 
мисраларни баралла айта олган эди:

Амир Темур авлодиман, хоҳ бўлсам-да озари,
Табаррукдир зиёратгоҳ менга унинг мозори,
Улуғбекнинг пойин излаб Зарафшондан ўтганман,
Самарқанднинг тарихини юрагимга битганман...

Рустам ЖАББОРОВ,
филология фанлари бўйича 

фалсафа доктори

АДАБИЁТ ВА АБАДИЯТЯХШИЛАР ЁДИ

“АМИР ТЕМУР АВЛОДИМАН, 
ХОҲ  БЎЛСАМ-ДА ОЗАРИ”

“Менга Низомийнинг 
асарларини Навоийнинг она 
тилига, Навоийнинг асарла-
рини Низомийнинг она тили-
га ўгириш бахти насиб этди. 
Мен бахтиёр эмасманми? 
Қаламнинг илоҳий қудрати 
билан ёзган асарларим ўзбек 
халқига манзур бўлса, мен 
ўзимни бахтли деб ҳисоб-
ламайманми?” деган эди 
Мақсуд Шайхзода.

Озарбайжонда туғилган, 
Туркистонга сур гун қилинган 
қаҳрамонимиз айнан мана 
шу тупроқда иззат-ҳурмат, 
шон-шуҳрат соҳиби ўлароқ 
ўзбек адабиётининг етук 
намояндасига айланди. 
Мақсуд Шайхзода бир эмас, 
икки марта сургун қилинган: 
биринчисида она Ватани-
дан Туркистонга, кейинги-
сида эса, кексалик пайтида 
Ўзбекис тондан Сибирга...

Ижодкор ҳаётида шундай ҳо-
латлар ҳам юз берадики, қалами 
сайроқи бўлса-да, бошини эгиб, 
сукутга ботади. Жумлани илгани 
илгак тополмай қолади. Сўз сўзга 
уланмайди, фикр қуюлиб келаве-
радию аммо қоғозга кўчганлари 
ичингдаги тўфонни ифодалашга 
ожизлик қилади. Ногаҳон яқин ки-
шингни, дўст-қадрдонингни йўқот-
ганингда бу оғир айрилиқ алами-
дан ҳушинг бошингдан учади.

Орадан йил ўтди, аммо биз 
истеъдодли тележурналист, сами-
мий дўст, дилбар инсон Соҳибжон 
Алижоновни йўқотганимизга, энди 
у сафимизга қайтмаслиги, биз 
билан давра қурмаслиги, сафар-
ларда бирга бўлмаслигимиз, зукко 
мушоҳадалари, ичакузди латифа-
лари билан гурунгларимизга файз 
киритолмаслигига кўника олмай, 
энди-энди ҳаёт нашидасини сура-
ётган эди-я, энди-энди очилаётган 
эди-я, ўзи учун яшаш остонасига 
яқинлашган чоғда-я, деган адоқсиз 
армон гирдобидамиз. Дўстимиз-
нинг умр дафтари варақлари кўп 
эмас экан, начора, Аллоҳнинг иро-
дасига бўйсунишдан ўзга чора йўқ.

Соҳибжон 2000-йилларда бизнинг 
идорага ишга келди. Янги жамоа-
га сингиб кетиш ҳамиша ҳам осон 
кечмайди. Айниқса, катта идорада. 
Ҳар ким ўз ўрни, вазифаси ва масъ-
улиятини тўғри англаши, қатъият ва 
талаб меъёрини билиши, қуруқ буй-
руқбозликка берилмаслиги, қисқа қи-
либ айтганда, кеккайиб кетмаслиги 
керак. Соҳибжон бу босқичлардан 
қоқилмай-туртилмай ўтди. Жамоага 
тез сингиб кетди. Катта идорага хос 
тартиб-қоидаларни яхши ўзлаштир-
ди, шу билан бирга, телевидение-
дан узоқлашмади, собиқ жамоаси, 
сафдошлари билан доимий алоқа-
да бўлди. Теледастурлар мавзусини 
кенгайтириш, мазмун ва шакл жиҳа-
тидан бойитиш йўлларини қидирди, 
тележурналистиканинг бошқа ижодий 
йўналишлардан фарқ қилувчи жиҳат-
ларини ўрганди, унинг бу “бойлиги” 
вақти келиб яна телеэкранга қайтга-
нида ўзи ва жамоаси учун жуда-жуда 
қўл келди.

Бу дунёда машаққатсиз эришила-
диган ҳеч бир ютуқ йўқ, аслида. Од-
дий бир касбнинг ҳам минг азоби-ю 
яна шунча сабоғи, паст-баландлик-
лари бор. Дунё англаш қийин бўлган 
мавҳум бир паллага кириб бўлган ва 
бу жараёнда ўзлигини йўқотаётган 
пайтда телеэкранга қайси мавзуни 
олиб чиқиш кераг-у, қайсиларидан 
тийилиш лозимлигини фарқлаш, жа-
мият, одамлар ҳаётини бехато кузатиб 
бориш осон иш эмас. ЎзТВда бундай 
ҳолатда қандай йўл тутиш керакли-
гини биладиган устозлар кўп. Соҳиб-
жон улар сафига дадил кириб борди, 
қуруқ қўл билан эмас, ўз ўрни, овози, 
телеуслуби, ифода (нутқ) маҳорати, 
ишонтириш санъати билан кириб кел-
ди. Бугун унинг тасмаларда қолган 
кўрсатувларини, эфирда мен билан 
қилган суҳбатларини қайта-қайта то-
моша қилар эканман, соғинч ҳисси 
вужудимни қамраб олади.

Кўпни кўрган момоларнинг деяр-
ли унут бўлиб бораётган бир удуми 
ёдимга тушади – лўппи юзли чақа-
лоқлар кўзикиб кетмаслиги учун 
уларнинг юзларига жиндек қоракуя 
суриб қўйишарди. Биз – Соҳибжон-
нинг яқинлари, шу удумдан ўзига бил-
дирмай гоҳ-гоҳ фойдаланиб турсак 

бўларкан-да, дейман. Чунки у ишда, 
оилада, дўстлар даврасида, хизмат 
сафарларию йиғин-машваратларда 
ҳавас қилгулик ишчанлиги, мураккаб 
вазиятда гапни гапга қовуштириши, 
зеҳн-заковати билан бошқалардан 
ажралиб турар, нима иш қилиш керак, 
қандай йўл тутиш лозимлигини бош-
қалардан аввалроқ фаҳмлар, аммо 
ўзини кўрсатишга ҳаракат қилмас, 
давра тўрига, минбарларга интилмас 
эди. Шундай бўлса-да, унга ҳавас қи-
лувчилар билан бирга, балким, озроқ 
ҳасад қилувчилар ҳам бўлгандир, чет-
роққа ўтиб, дўстимизнинг ютуқларига 
қувониш ўрнига, мийиғларида ярим 
ошкор, ярим сирли кулиб туришган-
дир, деган ўйга бораман.

Соҳибжон куюнчак, жонсарак, бир 
жойда ҳаракатсиз туролмайдиган 
йигит эди. Ўзиники қолиб, бошқалар-
нинг муаммоларига ечим қидирарди, 
ғаройиб йўлтопарлиги бор эди. Қойил 
қолардик. Бир гал даврадошлар, ода-
тимизга кўра, йиғилишиб, тоғ сайрига 
чиқдик. Бир азамат тадбиркор қурган 
дам олиш уйида тунаб, чарчоқ ёздик, 
яйрадик. Дам олишнинг кўп ва хўб 
имкониятлари мавжуд бундай жой-
лар фақат хорижда бўлади, деган гап 
эскибди: ўзимизда уларникидан ҳам 
зўрлари пайдо бўлибди, марҳамат, 
дўстлар, жамоа, оила, меҳмонларин-
гиз билан келиб, ҳузур қилинг, яйранг, 
танангиз ҳам, руҳингиз ҳам ором ол-
син.

Шундай бўлди ҳам. Роса мириқ-
дик. Аммо...

Эртаси куни шаҳарга қайтиш 
вақтида кутилмаган бир келишмов-
чилик юзага келди: биз бу ердаги 
дам олиш воситаларидан фойдала-
нишда вақт ва саноққа амал қилмаб-
миз. Ҳисоб-китоб рақамлари чалка-
шиб кетибди. Хизмат кўрсатувчилар 
“Яна фалонча сўм тўлайсизлар”, 
деб туриб олишди. Уларни тушу-
ниш мумкин – ҳамма амал қиладиган 
прейс курант бор, арзон эмас. Фақат... 
ҳаммамиз бирга ҳаракат қилганимиз-
да ҳам сўралаётган маблағни тўп-
лашнинг иложи йўқ. Бир-биримизга 
сирли қараймиз, аммо ҳеч кимдан 
садо чиқмайди. Шунда Соҳибжон “Бу 
нозик масалани менга қўйиб беринг-
лар”, деди-да, енг шимариб ишга 
киришиб кетди. Жиддий, эҳтиросли 
музокара бошланди. Тилимизнинг 
ширинлиги, муомала одобимизнинг 
бойлигига нима етсин – орадан кўп 
ўтмай қўшимча харажатсиз тарихий 
келишувга эришдик.

Фақат шу эмас, Соҳибжон лати-
фа айтишда, даврани қизитишда 
устаси фаранглардан эди. У бўлиб 

ўтган кулгили бир воқеани ҳикоя қи-
лар экан, кўз ўнгингизга ўша воқеани 
бор бўй-басти билан келтира оларди. 
Мана, унинг кўп йиллардан бери дав-
радошлар оғзидан тушмай келаётган 
бир ҳангома ҳикояси: “Соҳибжоннинг 
ҳамқишлоғи бир неча йил маблағ 
йиғиб, енгил машина сотиб олибди. 
Ҳар куни эрталаб таниш-билишла-
рининг кўзини ўйнатиб, рулда виқор 
билан ўтирганча уларнинг ёнидан ви-
зиллаб ўтиб, Қўқонга кетар экан. Бит-
та таниши: “Ҳой, ноинсоф, бир ўзинг 
кетмай, мени ҳам олиб кетсанг-чи, 
бир жойга борамиз-ку, ахир, йўлингга 
чиқиб тураман”, деган экан, у “Била-
сан-ку, чап кўзим яхши ишламайди, 
сен йўлнинг ўнг томонига ўтиб тур”, 
дебди. Таниши шундай қилибди ҳам. 
Машина сотиб олган йигит эса уни 
кўрмаганга олиб, ёнидан визиллаб 
ўтиб кетаверибди. “Ҳой, ярамас, ўнг 
томонга ўтиб тур дединг, бир ҳафта-
дан бери ўтиб турибман, нега тўхта-
маяпсан, ё мени кўрмаяпсанми?”, деб 
хафа бўлган экан, машинали йигит 
бамайлихотир: “Кўряпман, аммо ўнг 
томонда турганингдан сени Қўқонга-
мас, Бағдодга кетяпти шекилли, деб 
ўйлабман-да”, дермиш.

Соҳибжон билан маршрутли такси-
да рўй берган ғаройиб ҳангомани ёки 
тракторчи йигитнинг қишлоққа кел-
ган Иқбол Мирзога зиёфат бермоқчи 
бўлганини ёзиш керак эмас – эшитиш 
керак. Мен ҳам ҳангома айтувчилар 

сафида борман, бу борада Турсун-
бой Адашбоев, Анвар Обиджон, Те-
мур Убайдуллога яқин турсам керак. 
Аммо Соҳибжоннинг латифа айтиш 
маҳорати ўзгача эди-да. У ҳар ҳолат 
ифодасини санъат даражасига етка-
зиш, сўзни ҳаракатга айлантириш қо-
билиятига эга эди.

Инсоннинг камолга етиши у яшаб 
ўтган йиллар саноғига ҳамиша ҳам мос 
келавермайди. Кимдир эрта, кимдир 
кеч етилади. Биров қирқ ёшда, бош-
қа биров яна шунча йил яшаганидан 
кейингина “очилади”. Очилмай ўтиб 
кетганлар қанча. Бундан бир неча йил 
аввал марҳум Анвар қори Турсунов 
ҳақидаги хотира китобга мақола ёзиб, 
унга “Эрта гуллаган донишманд” деган 
сарлавҳа қўйган эдим. Мақола китобда 
бошқача сарлавҳа билан чиқди. Ме-
нинг сарлавҳам Анвар қори каби сал 
эртароқ гуллаган Соҳибжонга буюрган 
экан. Бу гапда асло муболаға йўқ. Биз 
ёш донишманд дўстимизни йўқотдик.

Шундай дейман-у, сарлавҳани 
ушбу мақола тепасига қўйгим кел-
мади. Хотирасига кўз тегмасин дей-
ман-да.

Аҳмаджон МЕЛИБОЕВ

ÑÎ¥ÈÁÆÎÍÃÀ 
ÁÓÞÐÃÀÍ ÑÀÐËÀÂ¥À

Эл орасида “Яхшидан боғ қолади” деган нақл бор. Бу фикрни 
Миллий матбуот марказида марҳум журналист Соҳибжон Алижонов 
хотирасига бағишланган “Бизни қаритолмас йиллар, замонлар...” 
китоби тақдимотига йиғилганлар ҳам тасдиқлаши шубҳасиз. “Oltin 
meros press” нашриётида чоп этилган мазкур китоб икки қисмдан 
иборат. Биринчи қисмдан муаллифнинг турли йилларда газета ва 
журналларда чоп этилган, кўп ўтмай омма эътибори ва эътирофига 
сазовор бўлган мақолалари ҳамда бир неча катта-кичик ҳикоя лари, 
иккинчи қисмдан унинг ҳамкасблари, яқинлари ва маслакдош лари 
ёзган турли хотиралар жой олган. Уларда ижодкорнинг оила аъзола-
ри, ҳамкасблари, устоз ва шогирдларига бўлган муносабати, газета 
ва телевидениеда ишлаган пайтларидаги эсда қоларли воқеа лар 
баён этилган.

Қуйида китоб тақдимотида иштирок этган устоз журналист 
Аҳмаджон Мелибоевнинг Соҳибжон Алижонов билан боғлиқ хоти-
раларини эътиборингизга ҳавола этмоқдамиз.

ТАҲРИРИЯТ

ҚАТАҒОН ҚУРБОНЛАРИҚАТАҒОН ҚУРБОНЛАРИ
ХОТИРА АЗИЗ

(Давоми. Бошланиши ўтган сонларда).

Абдуллажон Мамадалихўжаев – Косонсой райони, 
Кўкумбой қишлоғидан. Миллати ўзбек. Мадрасада ўқи-
ган, имомлик қилган. Деҳқончилик билан шуғулланган. 
Ўртаҳол, саводли, судланмаган.

Дадамирза Абдувоҳидов – Косонсой райони, Кўкум-
бой қишлоғидан. Ўзбек миллатига мансуб. Мадрасада 
таҳсил олган. Уйланган, судланмаган. Носирхонтўра ва 
Истамбекнинг босмачилик фаолиятларини била туриб ўз 
уйида яширган, озиқ-овқат билан таъминлаган. ЎзССР 
ЖК 14–78-моддасида кўзда тутилган жиноятларни содир 
этишда айбланган.

Муҳиддинхон Шаидхонхўжаев – Янгиқўрғон райони, 
Бекобод қишлоғидан. Ўзбек. Мулксиз, саводли, судлан-
маган. Носирхонтўранинг сафдоши Ҳамрохўжани яшир-
ган ва унинг топшириғига биноан Носирхонтўра билан 
учрашиш учун Косонсой районига борган. ЎзССР ЖК 
14–78-моддаси билан айбланган.

Аҳмадшо Муҳаммадиев– Наманган шаҳридан. Собиқ 
савдогар, уй-жойларини ижарага беришдан тушган маб-
лағ ҳисобига тирикчилик қилган. Диний мактабни тугат-
ган, уйланган, судланмаган. Босмачиларнинг ёрдамчиси 
сифатида офицер Гумбинни Наманган шаҳрига келиши 
билан Самидуллаевнинг аксилинқилобий босмачилик 
ташкилоти аъзолари билан алоқасини таъминлаган. 
 ЎзССР ЖК 14–78-моддасида қайд этилган жиноятларни 
содир этишда айбланган.

Мулла Аҳмадали Абдуфаттоҳов – Косон шаҳридан. 
Миллати тожик. Савдогар оиласидан, уйланган, судлан-
маган. ЎзССР ЖК 14–78-моддаси билан айбланган.

Абдухолиқ Абдуғаффоров – Янгиқўрғон райони, 
Янгиқўрғон қишлоғидан. Уйланмаган, саводли. Носир-
хонтўранинг Ранжит яқинидаги жангдаги мағлубияти-
дан сўнг фаол аскарларини, жумладан, Абдулҳамидни 
ўз масжидида яширган ва Фарғона водийсининг турли 
шаҳарларида яширинишлари учун уларни жой манзил-
лари билан таъминлаган. ЎзССР ЖК 14–78-моддасида 
кўзда тутилган жиноятларни содир этганликда айбланган.

Болтабой Ўрозалиев – Наманган райони, Қизилровот 
қишлоғидан. Миллати қирғиз. Табиблик қилган, уйланган, 
судланмаган.

Эсонбой Ўразалиев – Қизилровот қишлоғидан. Қирғиз 
миллатига мансуб. Олти йил имомлик қилган. Деҳқончи-
лик билан шуғулланган. Уйланган, саводли, судланма-
ган. Босмачиларнинг ёрдамчиси сифатида Носирхонтўра 
ва Истамбекнинг жиноий фаолиятларини билган ҳолда 
уларнинг таъқибдан қочишига ёрдам берган. ЎзССР ЖК 
14–78-моддасида кўзда тутилган жиноятларни содир 
этишда айбланган.

Узоқбой Лолақориев – Косонсой райони, Ровот қиш-
лоғидан. Қипчоқ. Деҳқончилик билан шуғулланган. Уй-
ланган, судланмаган. Босмачиларга ёрдам берган ва Но-
сирхонтўранинг жиноий фаолиятидан хабардор бўлган 
ҳолда уни озиқ-овқат ва ем-хашак билан таъминлаган. 
ЎзССР ЖК 14–78-моддаси бўйича айбланган.

Акбар ҳожи Абдуваҳҳобов – Наманган райони, Қи-
зилқия қишлоғидан. Миллати ўзбек. Ипакчи ҳунарманд, 
уйланган,  судланмаган.

Мулла Мўмин Рустамов – Косонсой райони, Қи-
зилровот қишлоғидан. Носирхонтўранинг шогирди, собиқ 
имом. Деҳқончилик билан шуғулланган. Носирхонтўра 
ва унинг ёрдамчиларининг яширинишига ёрдам берган. 
ЎзССР ЖК 14–78-моддасида кўзда тутилган жиноятлар-
ни содир этишда айбланган.

Рустамбек ШАМСУТДИНОВ,
тарих фанлари доктори, 

профессор

Нигорахон АКБАРОВА,
тадқиқотчи

(Давоми келгуси сонда).

Шу сабабли мактабдор ўз макта-
би манзилгоҳини тез-тез ўзгартириб, 
кўчиб юришга мажбур бўлади. Бироқ 
мактаб айнан болаларни тезда савод-
хон қилиш жиҳатидан, юксак даража-
да диний ва дунёвий билим бериши 
билан нафақат Самарқанд атрофида, 
балки бутун Туркистонда маълуму 
машҳур эди.

Мўмин Фаттоевнинг “Атоқли пе-
дагогларимиз” китобида ёзилишича, 
1923 йил Абдуқодир Шакурий номи 20 
йиллик фаолиятининг эътирофи си-
фатида “Правда” газетасида собиқ ит-
тифоқдаги 27 нафар энг илғор педагог 
қаторида санаб ўтилади. Уларнинг ўн 
бештаси эъзозланиб, турли мукофот-
лар берилади, жумладан, Абдуқодир 
Шакурийга ҳам. 1926 йили “Маориф 
ва ўқитувчи” журналининг “Таржимаи 
ҳол” рукнида босилган Турсунқулнинг 
“25 йиллик педагог” мақоласида: “Чо-
рак асрлик педагогимиз Шакурийга 
биз кўп нарсалар қилсак арзийдир. 
Шакурийнинг хизмати бутун бошқа-
чадир. Шакурий 25 йил амалда ишла-
гандир. У ўз ишининг меваларини 
бизга тақдим эткан, яна этмакда-
дир. Замонида ҳеч бир очиқ фикрли, 
Самарқанднинг ҳеч бир жадиди бу 
қадар таҳдид этилмаган, ранжи-
тилмагандир. Чунки унинг мактаби 
янги, саводли, билимли, онг ли ким-
салар етишдирди. У ҳар йил хуро-
фот ва нодонлиқ ўрдусининг олдиға 
янги кучлар тайёрлаб тизди”, деган 
муҳим фикрлар баён қилинади.

Бу эътироф муаллимнинг обрў- 
эътиборига муносиб эди, албатта. 
Аммо биздаги тасаввур мустабид ту-
зум Шакурийни ардоқлаган, мукофот-
лаган, ҳурмат-иззатини жойига қўйган 
тарзида қотиб қолиши асло мумкин 
эмас. Мукофотлаган ҳам, бир кун ке-
либ қон қақшатган ҳам. Фактлар ўжар-
дир. Ҳақиқий мудҳиш манзараларни 
намоён қиладиган далиллар сунъий 
шоҳона либосларни хуш кўрмайди.

Собиқ ГПУ ҳужжатгоҳида П-13856- 
рақамли “Абдусаидов Қ.Ҳ. ва бошқа-
лар” деган икки жилддан иборат ҳуж-
жатлар тахлами сақланади.

Ундан терговга тортилган Қози 
Ҳайдарбек Абдусаидов, Топпелди 
Раҳмонбердиев, Абубакир Абдулхай-
ров, Абдуазиз Абдуғаффоров, Камо-
лиддин Ҳусанов, Мирзахўжа Ўринхў-
жаев, Рожий Назретдинов, Тўлабой 
Жўрабоев, Султон Ҳақбердиев, Зай-
ниддин Назретдинов каби шахслар 
қаторида ўн биринчи бўлиб Абдуқо-
дир Шакурийга доир ҳужжатлар ҳам 
ўрин олган.

1937 йилнинг 5 август куни кичик 
лейтенантлар – Хотяков, Афанасьев 
имзолари билан Абдуқодир Шакурий 
домла Ўзбекистон ССР Жиноят кодек-
сининг 66-моддаси 1-банди бўйича 

айбланиб, уни ҳибсга олиш тўғрисида 
қарор чиқарилади.

Мудҳиш “учлик”нинг тартибига би-
ноан 1937 йил 7 август куни бўлган 
терговда Шакурий ўз таниш-билишла-
ридан 3-4 кишининг номини санаб бе-
ради.

Дарвоқе, расмий тергов баённома-
сида муаллимнинг 1875 йили Ражаб-
амин қишлоғида таваллуд топгани, 
ўша жойда яшаётгани қайд этилган 
эди. Оилавий шароитига доир маълу-
мотлардан эса қуйидагиларни ўқий-
миз: хотини Муяссара 38 ёш, қизи 
Муаттара 18 ёш, ўғиллари – Талъат 
16 ёш, Мидҳат 13 ёш, Рифъат 6 ёш, 
Нузҳат 1 ёш. (Абдуқодир Шакурийнинг 
авлодлари ҳозирда Самарқандда ис-
тиқомат қилади. Мазкур рўйхатдаги 
исмлар ҳужжатда қандай битилган 
бўлса, шундайлигича олинди – Б.К.).

Муаллим иккинчи марта 1937 
йил 29 август куни тергов қилинади. 
Тўғриси, ҳужжатларга қараб бу мах-
фий жараённинг икир-чикирларини 
тўла-тўкис тасаввур этиш қийин, аммо 
нималарнидир сезиш мумкин. Ҳар 
ҳолда ҳақиқат учқунларини, айрим 
манба-далиллар аҳамиятини назарда 
тутган ҳолда ўша кундаги нисбатан 
батафсил ёзилган савол-жавоб жара-
ёнини азиз ўқувчилар ҳукмига ҳавола 
қилиш ўринли деб билдик:

– Сизнинг отангиз ким? Унинг 
томорқаси қанча эди ва унда ким 
ишлаган? Отангиз қачон вафот 
этган?

– Менинг отам мулла-имом эди-
лар, 20 танобча ери, сигири, отлари 
бор эди. Аммо уларнинг сонини ҳозир 
эслай олмайман. Унинг ерига кимлар 
ишлов бергани ҳам эсимда йўқ.

Отам – 1884 йили, яъни мен 9 
ёшдалик пайтимда вафот этган.

Онам – бибихалфа мусулмон мак-
табида муаллима эди. Мактабни 
ўз уйимизда очган. Унда ёз ойлари 
70 та, қишда 30 та бола таҳсил 
оларди. Онам 1914-1915 йиллари 
(ҳужжатда негадир шу тарзда ноаниқ 
ёзилган – Б.К.) вафот этди.

– Сиз инқилобдан олдин ва ун-
дан кейин нима билан машғул бўл-
гансиз? Сизнинг томорқангиз – 
хўжалигингиз қандай эди?

– Мен аввал онамдан таҳсил ол-
дим. Сўнгра Тиллақори ҳамда Ориф-
эшонбой мадрасаларида ўқидим. 
Мусулмонча ўрта маълумот олгач, 
Самарқандда маърифатчи макта-
би очишга қарор бердим ва шу мақ-
садда Қўқонга бордим. У ерда Ўрта 
Осиёдаги ягона – биринчи жадид 
мактаби бор эди. (Бу мактаб 1898 
йили татар зиёлиси Салоҳиддин Ма-
жидий томонидан очилган. Шакурий 
шу мактабни бориб кўрган – Б.К.) Ўн 
кун давомида мактаб билан таниш-
дим. Самарқандга келиб Ражабамин 
маҳалласида мактаб очдим. Бу Са-

марқанд бўйича биринчи, Ўрта Осиё 
бўйича иккинчи жадид мактаби эди. 
Хуллас, мен Самарқанддаги биринчи 
жадид мактабининг ташкилотчиси 
эдим. Мактабда 150 тача бола таҳ-
сил оларди. Томорқам йўқ эди.

Инқилобдан сўнг уч таноб боғим, 
бир сигир-бузоқ ва битта эшагим 
бор эди.

– Мактаб очгандан сўнг сиз яна 
қаерларга бордингиз?

– Мен мактабни очганимдан сўнг 
1903 йили Оренбург, Қозон шаҳарла-
рига, 1911 йили Туркиянинг Истан-
бул шаҳрига бордим. Истанбулда 
икки ярим ойча туриб жадид мактаб-
ларидаги ўқитиш тартиботи билан 
танишдим.

Шу ўринда муаллимнинг хос шо-
гирдларидан Вадуд Маҳмуд қалами-
га мансуб Абдуқодир Шакурийнинг 
Истанбул сафари билан боғлиқ хоти-
рани яна ёдга олиш зарур. Муаллим 
Истанбулда туркистонлик талабалар 
билан, жумладан, аллақачон машҳур 
бўлиб улгурган Абдурауф Фитрат 
билан танишади. Юртига қайтишда 
унинг “Сайҳа” шеърлар мажмуаси-
дан бир неча ўн донасини чопонининг 
астари орасига жойлаб, чор маъмур-
ларига сездирмасдан чегарадан олиб 
ўтади. Муаллимнинг шу саъй-ҳара-
кати туфайли “Сайҳа” Туркистон та-
лабалари ҳамда зиёлилари орасида 
кенг тарқалади. Муаллимнинг маъри-
фатпарварлик жасоратига таҳсин ай-
тамиз ва бир оз тин олиб, яна тергов 
ҳужжатларига қайтамиз.

– Сиз кейинги пайтларда нима-
лар билан шуғулланмоқдасиз ва 
мактабдаги фаолиятингиз қанча 
давом этди?

– Менинг маърифатчи мактабим 
1925 йилгача фаолият кўрсатди, 
сўнг ёпилди. Шаҳар маориф бўлими 
уч йиллик мактаблар очди. Кейин-
чалик мен боғбонлик билан шуғул-
ландим. Уч таноб боғим бор. Боғда 
ўзим ишлайман. Ҳар йилги мавсумда 
ёрдамчи ҳам ёллайман. 1937 йили 
менинг боғимда Аллаберди Мавлон-
бердиев ишлади. Меваларни бозорда 
ўзим сотаман.

Демак, Шакурий домла умрининг 
ўша машъум онларига қадар узлук-
сиз муаллимлик қилган эмас. Балки 
жисмоний меҳнат билан машғул бўл-
ган. Эл-юрт бошига, зиёлилар фао-
лияти устига бало-қазодек ёпирилиб 
келган ва зулм-зўравонлик асосида 
ўзини мустаҳкамлаётган советлар ҳу-
кумати-сталинизм сиёсати шакурий-
ларнинг жадидона фаолияти ва уму-
ман эркин нафас олиши учун имкон 
бермайди. Бу тарихий ҳақиқат. Зотан, 
Шакурий муаллимнинг “аксилинқило-
бий ҳаракатлари” 1937 йилнинг ўзига 
келиб пайдо бўлиб қолмади. Ҳужжат-
ларнинг гувоҳлик беришича, махсус 
тайинланган “кўз-қулоқ”лар 1923-1924 
йиллардан бошлабоқ муаллимнинг 
ҳар бир босган қадами юзасидан ке-
ракли ташкилотларга маълумот етка-
зиб туради. Маълумотлар Шакурий 
домлага доир тахламлардан ўрин 
олаверган ва ҳатто собиқ ўқувчила-
ри билан бўлган муносабатлар, гап-
гаштак меҳмондорчилик ёхуд зиё-
фатлар ҳам “кўз-қулоқ”лар назаридан 
четда қолмаган.

– Сиз собиқ ўқувчиларингиздан 
кимлар билан қандай алоқада бўл-
гансиз?

– Собиқ талабаларимнинг ҳеч 
бири билан ҳеч қандай алоқам йўқ. 
Ким билан учрашсам, саломлашаман, 
холос.

– Ҳамроқулбек Ражабов ва унинг 
оиласи билан боғлиқ муносабат-
ларингиз тўғрисида сўзланг.

– Ҳамроқулбек Ражабов ражаба-
минлик, менинг мактабимда ўқиган, 
менинг тарбияланувчим. Бироқ ҳо-
зирги кунда у билан ҳам ҳеч қандай 
алоқам йўқ. Менинг билишимча, 

Ҳамроқулбек босмачиларга бошчи-
лик қилган, бу ҳаракатга барҳам бе-
рилгач, Афғонистонга қочиб ўтган. 
Бундан бошқа нарсани билмайман.

– Сиз аксилинқилобий, миллат-
чилик ташкилоти “Миллий Ит-
тиҳод”га қачон киргансиз ва сизни 
бу ташкилотга ким жалб қилган 
эди?

– Мен “Миллий Иттиҳод” аъзоси 
бўлган эмасман, мени бу ташкилот-
га ҳеч ким жалб қилмаган ва ҳатто 
мен бу ҳақда эшитмаганман.

– 1937 йил 7 августда қабул 
қилинган қарорда сизга қўйилган 
айб ловлар бўйича ўзингизни айб-
дор ҳисоблайсизми? (Бу қарорда 
Шакурий аксилинқилобий миллатчи-
лик ташкилоти “Миллий Иттиҳод” 
аъзоси, антисовет тарғиботчи си-
фатида ЎзССР Жиноят кодексининг 
66-моддаси 1-банди бўйича айблана-
ди – Б.К.).

– Менга қўйилган айбларни мут-
лақо тан олмайман...

Савол-жавоблар охирида маз-
кур терговнома “айбдор” сўзларидан 
тўғри ёзилгани ва ўрисчага тўғри тар-
жима этилгани хусусида Абдуқодир 
Шакурийнинг арабий имлодаги имзо-
си бор. Сўнгра кичик лейтенант, тер-
говчи Хотяков имзо қўяди.

Мазкур савол-жавоблардан тергов 
жараёнидаги муҳитни тасаввур этиш 
унча қийин эмас. Бироқ оқ қоғозга сил-
лиқ ёзилган, ҳақиқатни паст-баланд 
турли даражада ифода этган бу ҳуж-
жатларда бир жиҳат бор – муҳтарам 
жадид муаллими ўзига қўйилган айб-
ни тан олган эмас.

Тергов жараёнида муаллим ҳеч 
ким билан юзлаштирилмайди. Айб-
дорнинг гуноҳини тасдиқловчи гу-
воҳлар чақирилмайди. Ҳужжатлар 
тахламида бунга доир манбалар йўқ. 
Айни чоғда 29 августдаги савол-жа-
воб билан тергов якун топмайди.

1937 йили 2 октябрь куни муаллим 
бор-йўғи учта савол асосида қисқа 
тергов қилинади. Қандайдир сирлар-
ни яширганини ва “Миллий Иттиҳод”-
га аъзолигини бўйнига қўймоқчи бў-
лишади. Муаллим барчасини қатъий 
туриб рад этади. Терговчи “Миллий 
Иттиҳод”чилар билан расмга тушга-
нини рўкач қилади. Муаллим ўринли, 
ишорали, мантиқли жавоб беради. 
Ҳақиқатан ҳам ким билиб ўтирибди 
расмга тушаётган бир гуруҳ кишилар 
орасидан қайси бири “Миллий Ит-
тиҳод”чи эканлигини?!

Кейинги тергов 1937 йил 29 ок-
тябрь куни бўлиб ўтади. Терговчи 
энди Абдуқодир Шакурийга “1935 
йили сизнинг уйингизда аксилинқи-
лобчи Қози Ҳайдарбек Абдусаидов 
иштирокида аксилинқилобий махсус 
мажлис бўлиб ўтган”, дейди. Муаллим 
бу даъвони тан олмайди. Исми тилга 
олинган шахс билан кейинги йилла-
ри боғдорчилик масалалари юзаси-
дангина суҳбатлашганини айтади. 
“Советларга қарши бўлгансиз, турли 
тарғибот-ташвиқот ишлари олиб бор-
гансиз” мазмунидаги айбларни ҳам 
бўйнига олмайди.

Бироқ бу инкорлар бефойда бўл-
ган. Чунки “учлик” ишни аллақачон 
пишитиб қўйган: муаллим барибир 
“айбдор” эди.

Хуллас, ҳужжатлардаги ҳақиқат 
шуки, ўз эл-юртининг фарзандлари ке-
лажаги учун жон чеккан муаллим Аб-
дуқодир Шакурий охир-оқибат НКВД 
“учлик” комиссиясининг 1937 йил 21 
ноябрдаги мажлиси қарорига биноан 
аксилинқилобий фаолияти учун ўн 
йил муддатга озодликдан маҳрум эти-
лади.

Жадид муаллим Шакурий вафоти 
(1943 йил)дан кейин – 1956 йил 27 ав-
густда мутлақо айбсизлиги туфайли 
Ўзбекистон Олий судининг қарорига 
кўра оқланади.

Баҳодир НУРМУҲАММАД

    МУАЛЛИММУАЛЛИМ  
ØÀÊÓÐÈÉØÀÊÓÐÈÉ  

ИЗТИРОБЛАРИИЗТИРОБЛАРИ
Бошланиши 1-саҳифада.

BEDOR O‘Y

ТИЛБИЛИМ

Бир олий ўқув юртида 
магистрлардан имтиҳон 
олаётганимда нуқул ара-
вани қуруқ олиб қочадиган 
йигитга дуч келдим. Ни-
мани сўрасам, тунуканинг 
шақир-шуқуридан бошқа 
жавоб йўқ. 

Охири, унга шундай бир 
савол бердим:

– Майли, бу олди-қочди 
гапларингни қўйгин-да, жуда 
оддий бир саволимга жавоб 
бер. Фамилиянг Лукчаев 
экан. Хўш, бобонгнинг исми-
ни маъноси нима?

– Бобомнинг исми... – тап 
тортмасдан яна дадиллик 
билан жавоб бера бошлади 
йигитча, – бобомнинг исми-
нинг маъноси русчадаги лук 
сўзидан. Пиёз дегани. Ўша 
пайтларда руслар таъсири 
кучли бўлгани учун Лукча 
деб ном қўйишган.

– Демак, сен Пиёзчаев 
экансан-да?! Нима аждодла-

рингда русларга алоқаси бор 
момо-боболардан бормиди-
ки, отини русча Лук, қўшим-
часини ўзбекчасига -ча деб 
қўйишса.

– Йўқ, бизнинг авлодда 
рус бўлмаган. Лекин бобом-
нинг исмини русча қўйишган.

Шундан кейин унга “сен 
Лукчаев эмас Лўкчаевсан, 
Норчаев дегандай, шу пайт-
гача ўз фамилиянг билан қи-
зиқиб ҳам кўрмаганинг мени 
ҳайрон қолдирди”, деб лўк-
ча сўзининг маъноси мана 
бундай, ана ундай деб узоқ 
тушунтирдим. Ниятим: ҳеч 
бўлмаса, бу магистргина 
бола бобосининг отини би-
либ кетсин. Йўқ, назаримда 
у менга ишонмади. Балки у 
қуйида ёзганларимни ўқир ё 
ўқимас. Лекин менинг вази-
фам, барибир, кўнглимдаги 

гапни айтиб қўйиш.
Лўкиллаб юриш – қада-

мини катта ташлаб, лопил-
лаб юрмоқ дегани. Баъзан 
овора бўлиб юриш ҳам шу 

сўз билан маъноланади. 
Хўш, нима учун лўкиллаб 
деймиз? Бу сўз қандай пай-
до бўлиб қолган? Мен аввал 
“Луков ва Идиевга салом” 

деган мақоламда лўк сўзи-
га тўхталган эдим ва “Ўзбек 
тилининг изоҳли луғати”да 
бу сўзнинг маъноси қуйида-
гича шарҳланганини келти-
риб ўтгандим: ЛЎК (ф. Калта 
юнгли, юк ташувчи туя) Боши 
кичикроқ бўйни узун бир ўр-
качли катта туя, етакчи туя.

Менимча, лўкиллаб феъ-
лининг пайдо бўлиши ҳам 
туя маъносидаги лўк сўзига 
бориб тақалади. Туя лўкил-
лаб юради. Шу маънода, 
лўкиллашни “туяюриш” деб 
изоҳлаш мумкин. Аслида 
лўкиллаб юриш кўпроқ от, 
туя, эшакка хос. Баъзи одам-
ларнинг қадам ташлашида 
лўкиллаш борлиги учун бу 
сифат одамга ҳам кўчган.

“Алишер Навоий асар-
лари луғати”да лўк сўзига 
қуйидагича изоҳ берилган: 

1. Йўғон гавдали, қўпол. 
2. Оғир. 3. Юк ташийдиган 
тақир юнгли туя.

Шунингдек, “Фарҳанги за-
бони тожик”да лўк сўзи туя 
маъносидан ташқари ҳақир, 
забун, майиб маъноларини 
англатиши ҳақида ҳам айтиб 
ўтилган.

Қолаверса, “Алпомиш” 
достонимизда шундай сатр-
лар бор:

Номуси билан орингиз,
Қаторда лўкча норингиз.
Сағирга ўтибди 
       зўрингиз,
Юракдан чиқдими 
      черингиз,
Қуллуқлар бўлсин-эй, 
  тўражон-эй,
Бир марддан қолғанай 
          ёрингиз.

Эшқобил ШУКУР

ЛЎКИЛЛАШ ёки ТУЯЮРИШ

гидан ўзимни тиёлмаяпман. Қайга 
борсак, одамларни лол қолдириб 
юрамизда, тўғрими, Лолажон, – дея 
орқа ўриндиққа ўгирилганидагина 
мендан бироз нарироқда қўғирчоқ 
ушлаб ўтирган қизалоқни кўрибман.

Бошим шунчалигам айланиб қо-
ладими, а? Орқа ўриндиққа чиқиб, 
ёнимдаги 4-5 яшар қизчани сезма-
сам-а? Таажжубланишга улгурма-
симдан бир пайт қизалоқ тилга кир-
ди:

– Мани бувим – энг гўзал аёл. 
Улар билан бирга юрсам ҳамма 
амакилар шундай дейишади. Соч-
лари чиройли, юзлари тиниқ. Ма-
нам катта бўлсам шунақа гўзал 
бўламан. Бувим-чи, маниям салон-
га олиб борадилар...

Тўғриси, нима деяримни билмай 
лол эдим. Йўл узоқлигигами, бир 
гапириб ўн кулаётган аёл, тиним-
сиз хушомад қилаётган таксичи, 
кичкинагина орзулари бир олам қи-
залоқнинг гаплари гўё узоқдан ке-
лаётгандек эшитилар, кўз ўнгимда 
ўзимнинг 4-5 яшар пайтларим гав-
далана бошлади.

...Бувим қаергадир отланаётган-
ларини кўриб, мен ҳам эргашдим. 
У ёнларидан ўтдим, бу ёнларидан. 
Ахийри, кўндилар.

– Келинг, биринчи сиз кийи-
нинг унда (бувим нимагадир бизни 
“сиз”лаб гапирарди), – деб кўйла-
гимни олиб чиқдилар. Биринчи ки-
йиниб олганимгами, энди сабрсиз-
лик билан бувим тайёр бўлишини 
кутардим. Кутганим сари, вақт се-
кинлашгандай бўларди. Бувим 
атайин битта-битта кийинар, мен 
эса бетоқатлик билан кутардим.

Бувим шошилмайгина ўзлари 
тиккан, кенг бичимли, енги ва этаги 
узун, тик ёқали кўйлакларини олди. 
Оёқларига маҳси кийиб, кўйлак 
устидан нимча ташлагач, бошлари-
даги уйда ўраб юрган кичик рўмол-
ларини ечиб, кўчалик кичик рўмол-
ни орқадан боғлаб ўрадилар. Кейин 
ундан бироз каттароқ рўмолни ия-
гидан боғлаб, устидан дока рўмол, 
уни устидан эса катта тўртбурчак 

ялакни ташлаб олдилар.
Мен учун асрлардай чўзилган 

кийиниш маросими тугагач, йўлга 
тушдик. Йўл-йўлакай, бувим, эркак 
кишига кўзим тушса, огоҳлантири-
шимни бир неча марта такрорла-
ди. Бир пайт бизга қарама-қарши 
томондан иккита эркак келаётгани 
кўринди.

– Буви, иккита эркак келяпти, – 
дедим аста пичирлаб. Бувим ўша 
заҳоти қўлимдан тутиб бир четга 
тортдилар-да, ялаклари учини қўл-
лари билан кўтариб, юзларини пана 
қилганча, йўл четидаги девор томон 
ўгирилдилар. Шу бўйи, бояги эркак-
лар бизга яқинлашиб келиб, йўл-
нинг нариги четидан ўтиб, 15-20 қа-
дам узоқлашмагунича кутиб турдик.

– Буви, нимага улардан яшири-
ниб турдик ўзи? Улар ёмон одам-
ми? – деб бидирлай кетдим.

– Ҳа йўғ-а, болам. Шунчаки, бе-
гона эркакни рўпарасида қадам 
босиш ноқулай. Шунга четга чиқиб 
тура қолдим. Бу – бизнинг одоби-
миз, болам. Қачон, рўпарангиздан 
эркак киши чиқиб қолса, унга қараб 
тик юрманг. Бир четга ўтиб туринг, 
ўтиб кетсин. Кейин бемалол кета-
верасиз, – деб эринмай насиҳат 
қилди. Шу алфозда йўл бўйи эркак 
киши учраса, орқа ўгириб тўхтаб, 
ўтиб кетса, юриб манзилимизга ет-
дик.

Бувимнинг ўгитларига ҳаётим 
давомида қанчалик амал қила оляп-
ман, билмадим. Аммо, бувимни эс-
ласам ширин эркалашлари, ҳар гап-
ларига мақол қўшишлари, ғаройиб 
ҳикояю ривоятлари қулоқларимда 
жаранглайди. Хокисорлик билан 
қадам ташлашлари кўз ўнгимда гав-
даланади.

Ёнимдаги қизалоқ-чи? Балки у 
бувисининг ҳозирги ҳаракатларини 
такрорлар, балки йўқ. Лекин унинг 
хотирасида бувиси худди шу ҳолда 
қолиши аниқ. Бу яхшими ёки ёмон? 
Билмадим... Билмадим...

Гавҳар НАСРУЛЛОҲ,
Фейсбук

Таҳририятимизга мурожаат 
қилган қаҳрамонимиз бошидан 
ўтганларини ҳикоя қилиб, 
арзимаган гап-сўзлар, маиший 
муаммолар билан оилалар 
бузилаётгани, болалар тирик 
етим қолаётгани ҳақида 
ёзишимизни илтимос қилди. 
Унинг айтишича, қайнонаси 
турмушларини бузган. Эри 
онасининг қистовига кўра у 
билан ажрашишга мажбур 
бўлган. Вазиятни тўлиқроқ 
тушуниш, ёритиш учун қолган 
иккала томон билан телефон 
орқали боғландик.

ШАҲОДАТ (келин):
– Шу оилага келин бўлиб 

тушганимдан буён инсон бо-
ласига қилинадиган муомала, 
меҳр-шафқатни кўрмадим. Ас-
лида ҳамма муаммолар тўйдан 
олдин бошланган эди. Бўлғуси 
қайнонам уруш-жанжал билан 
ота-онамга кераксиз сарполар 
қилдирган. Текинга келган мебе-
лу гилам, пардалар ёқмай: “Ор-
зу-ҳавасингиз йўқми?” дея ҳатто 
тўйимиз куни ҳам айюҳаннос сол-
ганди. Куёв бўлмиш эса мум тиш-
лаб сукут сақлаган. Тўй ўтгач 
ҳаммаси изига тушиб, “кўрмаган-
дек” бўлиб кетишимга ишонган-
дим. Қолаверса, онам нуқул бош-
қаларни мисол келтириб, уларда 
ҳам шундай бўлганини, тўй ара-
фасида икки томон жанжаллаши-
ши табиий ҳол эканини такрор-
ларди. Афсуски, кутганимдай 
бўлмади. Ўтирсам ўпоқ, турсам 
сўпоқ – бирор қилган ишим қай-
нонамга ёқмасди. Ҳовли супурсам 
ҳам уларнинг кўнгли тўлмагани 
учун икки қайта супурардим. Йил-
лар шундай ўтаверди, икки фар-
зандли бўлиб ҳам ўзимдан тин-
мадим, кунда-кунора онамникига 
кетардим. Овқатим қайнонамга 
ёқмагани, ишларга вақтида ул-
гурмаганим, болаларимга кўп 
вақт ажратганим, онам йиғин-

ларга яхши дастурхон қилиб 
келмагани учун тез-тез жанжал 
бўларди. Қайнонам нуқул ўзи ке-
лин қилмоқчи бўлган қизларни 
мақтаб гапирар, мени пастга 
урарди, “барибир яшашга қўй-
майман”, дерди. Турмуш ўртоғим 
бир-икки марта аралашган, аммо 
фойдаси бўлмаган. Аслида, у она-
сининг чизган чизиғидан чиқол-
масди, худди ёш гўдакдай тобе 
эди. Энг аламлиси унга ҳамма 
нарса барибир – ажрашса ҳам, 
яшаса ҳам фарқи йўқ. Бир куни 
қайнонам уйда бўлмагани учун хў-
жайинимдан рухсат олиб онамни 
кўришга бордим. Шу баҳона билан 
ҳайдаб юборишди. Бу сафар қай-
тиб бормадим, ўзлари олиб кети-
шини кутдим. Орадан бир ҳафта 
ўтар-ўтмас эрим бош қасига уйла-
наётганини эшитдим. Қайнонам 
ҳатто, кийим-кечакларимни ҳам 
бермади. Турли найранглар билан 
алимент миқдорини ҳам камай-
тирган. Болаларимни тирик етим 
қилди. Оилаларни сабабсиз ажра-
тиб юборадиганларга ҳам жазо 
бормикан қонунда?

БОТИР:
– Боши берк кўчага кириб қол-

дим. Бир томондан МИБ тўлан-
маган алимент қарзларини 
қистаса, бир томондан онам бу 
келинидан ҳам айб топгани-топ-
ган. Болаларимни жуда соғина-
ман. Аслида Шаҳодат билан ҳам 
ёмон яшамаётгандик. Бирор мар-
та сўзимни икки қилмаган. Фақат 
онам билан тил топишолмади. 
Кўча-кўйда ҳам бош кўтариб 
юролмай қолдим. Ошна-оғайнила-
рим “болаларинг ни етим қилишга 
уялмайсанми”, дейди. Ахир онам: 
“Ё хотинингни, ё мени танла. 
Талоғини бермасанг, оқ қиламан, 
берган сутимга розимасман”, деб 
шарт қўйди. Шу пайтгача онам-
нинг айтганини қилиб кам бўлма-
дим. Қандай қилиб, волидамга оқ 
бўламан. Ахир у  дунё ю бу дунём 
куйиб кетади-ку!

ҚАЙНОНА:
– Тенг-тенги билан – тезак 

қопи билан, деб бекорга айтиш-
маган экан. Ўзи бошидан ўша 
ивирсиққа кўнглим чопмаган. Ўғ-
лимга ёқди-ку, ўзимга ўхшатиб 
тарбиялаб оламан, деб ўйлаган-
дим. Беш йилда ҳам ўзгармади. 
Имиллаб иш қилади, на овқатида 
маза бор, на қилган ишида унум. 
Индамасанг кун бўйи болага қа-
райди. Биз ҳам бола боққанмиз. 
Эрта-ю кеч болалар боғчасида 
ишлаб, ўзимиз емай-ичмай минг 
машаққат билан катта қилдик. 
У жонивор уйим-жо йим дейдиган-
лардан эмас. Эрининг топганини 
кўчага совуради. Кунда онасини-
кига қатнайди, онаси гап ўрга-
тиб, хаёлини бузади. Мана энди 
бемалол ўтираверсин онасининг 
олдида. Қариндошлар: “Аралаш-
манг, икки ёш бир-бирини тушун-
са бўлди”, дейди. Нега энди инда-
май қўяверарканман, бекорга ўғил 
боқиб, катта қилдимми? Келин, 
аввало, менга ёқиши керак. Ўғлим 
билан яшаш-яшамаслигини мен 
ҳал қиламан. Керак бўлса, яна уй-
лантираман.

Фанда “психологик киндик” ата-
маси мавжуд. Бу ота-она ва фар-
занд ўртасидаги руҳий, ҳиссий 
боғлиқликни, қарамликни англата-
ди. Бола туғилганидаёқ, киндик ке-
силади ва онадан ажралади. Етук 
шахсни тарбиялаш учун “психо-
логик киндик”ни ҳам гўдакликдаёқ 
узиш зарур. Акс ҳолда, дилбанди-
миз ўз фикрига эга бўлмаган, ҳа-
ётда ўрнини тополмайдиган ин-
сон бўлиб улғаяди. Халқимизда 
азал-азалдан ота-онанинг кўзига 
тик боқмаслик, сўзини икки қилмас-
лик каби қадриятлар шакл ланган. 
Аммо ўғил-қизларни қулдай бош-
қариш, манқурт қилиб тар биялаш 
анъана эмас, аксинча бизга бегона 
бўлган қабиҳлик, жоҳиллик, калта-
фаҳмликдир. Сиз-чи, сиз қандай 
фикрдасиз, азиз газетхон?

Муяссар ИБРОҲИМОВА

“Буви ва набира”.  Ўзбекистон халқ 
рассоми Абдулҳақ Абдуллаев. 1960 йил.

ТАРМОҚЛАРДА НИМА ГАП? МУЛОҲАЗА

ÊÀÒÒÀËÀÐ 
ÈÁÐÀÒÈ

Бугун бир юмуш билан 
кўчага чиқдим. Манзи-
лимга етиб олиш учун 
йўналишли таксига ўтир-
дим. Автомобиль салони-
ни ёқимли ва қимматбаҳо 
атир ҳиди тутиб кетган, 
шофёр ёнида ўртаёш, 
чиройли аёл ўтирар, бир 
гапириб ўн куларди.

– Эҳ, ука, қаранг, мана 
сиз ҳам сездингиз атирим-
нинг ҳиди ширинлигини, 
дўкондаги сотувчи йигит 
ҳам роса комплимент қилди. 
“Қўғирчоқни бепулга олиб 
кетаверинг, набирангиз, 
буви, деб мурожаат қилма-
гунча буви эканингизни ҳам 
сезмабман”, дейдия, тушма-
гур. Ҳа-ҳа-ҳа-ҳа. Вой, кул-

“ÏÑÈÕÎËÎÃÈÊ ÊÈÍÄÈÊ”
ёхуд болаларнинг ота-онага кўр-кўрона қарамлиги мақбулми?


